
Дазэрыпэлъэщын къару диIэщ

КъБР-м и Iэтащхьэ КIуэкIуэ Казбек 
тепсэлъыхьыжащ УФ-м и Президент 
Путин Владимир Федеральнэ Зэхуэсым 
Зэрызыхуигъэзам и мыхьэнэм. Рес-
публикэм и УнафэщIым жиIащ: 

- Президентым Федеральнэ Зэхуэсым 
Зэрызыхуигъэзам иумыгъэлейуэ уеджэ-
фынущ къэкIуэну зэманым хуэгъэпса 
псалъэкIэ. Ар зытепсэлъыхьар къыт-
пэщылъ илъэсихрами, мыхьэнэкIэ 2030 
гъэ пщIондэ къэралыр зрикIуэну гъуэгум 
и лъабжьэр игъэтIылъауэ пхужыIэнущ.

Урысей къэралым и лIыщхьэм жыла-
гъуэ гъащIэм мыхьэнэшхуэ щызы-
гъуэтыну Iуэхугъуищэм щIигъум я цIэ 
 къриIуащ сыхьэтитIым щIигъукIэ, ахэр 
дызыхуэкIуэ зэманым лъэпкъ проект-
хэмрэ программэхэмрэ я лъабжьэ хъу-
нущ, дызэлэжь псори абыхэм я фIыгъэкIэ 
нэхъ нэгъэсауэ зэфIэдгъэкIыфынущ. 

Апхуэдэ зэи къэхъуакъым. Апхуэдиз 
санкцэ зращIылIа Урысейм и экономи-
кэр зэпкърымыхуа къудейкъым, кIуэ пэт-
ми нэхъ щIэгъэхуэбжьауэ зэрызиужьыр 
на Iуэу долъагъу, бжыгъэшхуэкIэ и цIыху-
хэм зэрызащIигъэкъуэн Iэмал къызы-
къуихыу. 

Президентым егупсысауэ зэригъэзэ-
хуащ Федеральнэ Зэхуэсым Зэрызыхуи-
гъэзам къыщриIуа бжыгъэ къэс, мылъку 
къызыхэкIыну проектхэри убзыхуа 
 хъуащ. КIуэ пэтми нэхъыбэу ядэIэпыкъу-
нущ сабий куэд зэрыс унагъуэхэм. Абы 
папщIэ «Унагъуэ» къэрал проектыр 
яутIыпщынущ, мурад пыухыкIахэр епха-
уэ, «анэм и мылъку» пэхуэщIэр 2030 гъэ 
пщIондэ ягъэлэжьэнущ. 

Президентым, дауи, гулъытэшхуэ хуи-
щIащ дзэ Iуэху хэхам. Гъатхэпэм и 1-м 
щегъэжьауэ, дзэ Iуэху хэхам хэтхэр хы-
хьэфынущ «ЛIыхъужьхэм я зэман» Iэ-
щIагъэлI программэм. Ахэращ къэра-
лым лъэны къуэ псомкIи къэкIуэну махуэ 
хуэхъунури зезыгъэужьынури. Зыми шэч 
къытрихьэркъым дэ ТекIуэныгъэр къы-
зэрытхьынум. 

ЩIыналъэхэм я зыужьыныгъэм Вла-
димир Владимир и къуэр щхьэхуэу тепсэ-
лъы хьащ. Ди Президентым къудамэ псо-
ми я гугъу ищIащ - инфраструктурэм и 
зыу жьыкIэми, экологиеми, егъэджэны-
гъэми, узыншагъэр хъумэнми, спортми, 
щIалэгъуалэ политикэми, нэгъуэщI куэд-
ми. А псори гъащIэм хэпща хъунущ, зы 
цIыхуи, зы щIыналъи къэнэнукъым ар 
зыхимыщIэу. 

«Мыр зи къарум щыгугъыж къэрал 
лъэщыр пщэдейрей махуэм игу илъу 
зэрыхуэплъэм и щыхьэту къэув Зэрызы-
хуагъазэ псалъэщ, Урысейм и пщэ-
дейм!» - а псалъэхэмкIэ иухащ ди Прези-
дентым Федеральнэ Зэхуэсым Зэры-
зыхуигъэзар. 

Шэч къытесхьэркъым ди пащхьэ къра-
гъэува къалэн псори зэрытхуэгъэзэщIэ-
нум.

ИщхьэкIэ къызэрыщыхэзгъэщащи, ди 

Президент Путин Владимир Владимир и 
къуэм къыхилъхьа жэрдэм псори щIына-
лъэхэм я гъащIэм, ди республикэри 
 хиубыдэу, лъэныкъуэ псоми лъэIэсы-
нущ. Абы, шэч хэмылъу, Къэбэрдей- 
Балъкъэрри щыпсэу цIыхухэм я 
псэукIэри иригъэфIэкIуэнущ. 

Апхуэдэу къэралым и лIыщхьэр тепсэ-
лъыхьащ сабий IыгъыпIэхэр зыхуей хуэ-
гъэзэн зэрыхуейм. Ар Iэмал зимыIэт. 
ЩIыналъэм и IэмалхэмкIэ ар зэдгъэ-
хъулIэну дыхэтащ нэхъ ипэIуэкIэ, иджы 
фIы дыдэу тхузэфIэгъэкIынущ. 

Я мыхьэнэр нэхъ мащIэкъым егъэ-
джэныгъэм епха IуэхущапIэхэр зехьэн 
зэрыхуейм теухуа жэрдэмхэми. Дэ школ 
60 зетхьакIэщ, 2030 гъэр къэмыс щIыкIэ, 
къэнахэри зыхуей тхухуэгъэзэнущ. 

Iэмал имыIэу дыхэувэнущ щIэныгъэ 
нэхъыщхьэрэ курытрэ щызрагъэгъуэт 
IуэхущIапIэхэр къэгъэщIэрэщIэжыным 
теу хуа программэхэм. ШколакIуэхэр Iэ-
щIа гъэ хэм щыгъэгъуэзэн Iуэхуми де-
лэжьынущ. 

Президентыр тепсэлъыхьащ промыш-
леннэ къудамэми. Индустрием епха 
IэщIагъэхэми я гугъу ищIащ - а лъэны-
къуэмкIэ лэжьыгъэм хэзыщIыкI IэщIа-
гъэлIхэр димыIэнкIэ Iэмал иIэкъым. Дэ 
ахэр щедгъэджэфыну еджапIи диIэщ, 

промышленностым епха проектхэри до-
гъэзащIэ. 

Узыншагъэр хъумэным елэжь Iуэху-
щIапIэхэр зэгъэпэщэжын Iуэхум адэкIи 
пащэнущи, абы и фIыгъэкIэ ди щIына-
лъэхэм ит сымаджэщхэр зыхуей тхухуэ-
гъэзэнущ. 

Мыхьэнэшхуэ иIэщ Владимир Влади-
мир и къуэм бюджет кредитхэм ятеу-
хуауэ жиIахэми. Абыхэм хухатыкI мылъ-
кур муниципалитетхэм я зыужьыныгъэ-
ми инфраструктурэм епха проектхэми 
тебгъэ кIуадэ хъунущ дяпэкIэ. 

Гъуэгу ухуэныгъэхэр унэтIыныгъэ нэ-
хъы щхьэу къонэ, сату-экономикэ зыу-
жьыныгъэри, щIыналъэхэм я зэпы щIэ-
ныгъэри, турист Iуэхури абы зэрепхам 
къыхэкIыу. Иужьрейм и зыужьыныгъэр 
ди республикэм дежкIэ унэтIыныгъэ 
пажэхэм язщ, абы и фIыгъэкIэ сату Iуэху-
хэри, шхын зэбгрышынри, хьэ щIэщхэм я 
лэжьыгъэри, сытми, Iуэхутхьэбзэ псори 
зэфIокI. Турист къудамэм къыхэкIыу мы 
гъэм сом мелард 13-м нэс щIыналъэм и 
мылъку къызэ щIэубыдам (ВРП) хэт-
лъхьащ. Ар илъэситху ипэкIэ диIа хэ-
хъуэм елъытауэ тхукIэ нэхъыбэщ, абы 
 зиужь зэпытщ. Мы къудамэми програм-
мэщIэхэр къыщызэIуахынущи, Iэмал 
имыIэу дыхыхьэнущ.

Президентым къыхилъхьахэм
ди республикэри ирагъэфIэкIуэнущ

УФ-м и Президент Путин Вла-
димир Урысей Федерацэм и 
Федеральнэ Зэхуэсым Зэры-
зыхуигъазэр мы гъэми мы-
хьэнэшхуэ зиIэт. Зэрыхуа-
гъэфэщам хуэдэу, къэрал Iэта-
щхьэр нэхъыбэу къытеувыIащ 
ди цIыхухэм я псэукIэр 
егъэфIэкIуэнымрэ дзэ Iуэхум-
рэ. Апхуэдэуи тепсэлъыхьащ 
ди зыужьыныгъэр зыхуэдэ-
нум, абы дызэрыхуэкIуэну Iэ-
малхэм, унафэщIхэм, цIыху-
бэм къапэщылъ къалэнхэм я 
хэкIыпIэу къилъытэхэм, Пра-
вительствэмрэ Парламентым-
рэ зэлэжьыпхъэ Iуэхугъуэхэм.

ЗЭIУЩIЭМ хэтащ депутат-
хэмрэ сенаторхэмрэ, Прави-
тельствэм щыщхэр, Конституцэ 
судым, Суд Нэхъыщхьэм, Арби-
траж судым я унафэщIхэр, про-
курор нэхъыщхьэр, ХэхакIуэ 
 комиссэм, Къэзыбж палатэм я 
пашэхэр, Урысей Федерацэм и 
Жылагъуэ палатэм, Къэрал 
 Советым хэтхэр, хэгъэгу Iэта-
щхьэхэмрэ хабзэубзыху орган-
хэм я унафэщIхэмрэ, политикэ, 
жылагъуэ, дин лэжьакIуэхэр. 
Мы гъэм кърагъэблэгъат хамэ 
къэрал хьэщIэхэр, журналист-
хэр. Къызэхуэсахэм куэду яхэ-
тащ Украинэм щекIуэкI дзэ     
Iуэху хэхам къулыкъу щызыщIэ -         
хэр.

Путин Владимир и псалъэм и 
пэщIэдзэм къыхигъэщащ илъэс 
къэс екIуэкI Зэрызыхуагъазэр 
«къэкIуэнум дызэреплъ нэуэ» 
зэрыщытыр. 

- ПщIэ зыхуэсщI сенаторхэ, 
Къэрал Думэм и депутатхэ, Уры-
сей Федерацэм и цIыхубэ! Нобэ 
дызытепсэлъыхьынур зэман 
 гъунэгъум дгъэзэщIэн хуей къа-
лэнхэм я закъуэкъым, атIэ 
къэралым дежкIэ мыхьэнэшхуэ 

зиIэ, зыужьыныгъэр къытхуэ-
зыхьыну къэслъытэ Iуэхугъуэхэр 
зэпкърытхынущ. Къэзгъэлъэ-
гъуэ ну къалэнхэр къызыхэсхар 
щIыналъэхэм сыщыщыIам 
слъэ гъуахэрщ, инженерхэм, до-
хутырхэм, егъэджакIуэхэм, щIэ-
ныгъэлIхэм, волонтерхэм, бын-
унагъуэшхуэхэм, хьэрычэ тыщIэ-
хэм, зэуапIэм щыIэ лIыхъужь-
хэм, езыр-езыру абы кIуахэм, 
сэлэтхэм, офицерхэм сащыхуэ-
зам къызжаIахэрщ. Апхуэдэ 

зэIущIэхэм сыт хуэдэ IэнатIэми 
пэрыт цIыхухэр зыхуэныкъуэ -
хэр наIуэ къащI. Гупсысэ 
щхьэпэхэр щызэхэсхащ жыла-
гъуэ зэхыхьэ зэмылIэужьыгъуэ-
хэм. Нобэ  утыку къисхьэну про-
ектхэмрэ къалэнхэмрэ лъабжьэ 
яхуэ хъуар  ди цIыхубэм я жэр-
дэмхэмрэ  хъуэ псапIэхэмрэщ. 
Ахэр псори гъащIэм хэтпщэфы-
нущ, дызэ дэлажьэмэ, - жиIащ 
Путин Владимир.

Дауи, япэ фIыщIэ псалъэр 

зылъигъэсар Украинэм щыIэ 
щIалэхэмрэ абыхэм я унагъуэ-
хэмрэщ. СВО-м хэкIуэдахэмрэ и 
ветеранхэмрэ защIэзы гъакъуэ 
къэрал фондым и лэжьыгъэр 
дяпэкIи зэрырагъэфIэкIуэнур 
игъэбелджылащ.

Зэрызыхуагъазэм теухуа зэхы-
хьэм хэтхэр зы дакъикъэкIэ 
яхуэщыгъуащ дзэ Iуэху хэхам хэ-
кIуэда ди сэлэтхэм, Донбассым 
щыпсэууэ я хэку зыхъумэу яукIа-
хэм.

Къэрал унафэщIым дяпэкIэ 
хэкум и зыужьыныгъэр зыхуэ-
дунэтIын хуей лъэныкъуэхэр 
къыхигъэщащ. ПсэупIэ-комму-
нальнэ IэнатIэм теухуа програм-
мэр гъэзэщIа зэрыхъум, эконо-
микэм и зыужьыкIэм, унагъуэм-
рэ сабийхэмрэ къэралым зэры-
защIигъакъуэм хухах мылъкур 
нэхъыбэ дыдэу хагъахъуэхэм 
зэрыщыщым, курыт еджапIэ-
хэмрэ щэнхабзэмкIэ унэхэмрэ 
зыхуей хуэгъэзэным теухуа про-
граммэ ин зэрагъэзащIэм, ДНР, 
ЛНР, Запорожье, Херсон об-
ластхэр зэфIэгъэувэжыным 
 теу хуа лэжьыгъэшхуэ зэрекIуэ-
кIынум, туризмэм зэрызра-
гъэужь щIыкIэхэм, медицинэ, 
спорт, мэкъумэш, щIэныгъэ, 
егъэджэныгъэ, щэнхабзэ Iэна-
тIэхэм щалэжьхэм къытеувыIащ 
Iэтащхьэр.

«Дызэрыт зэманыр зэрыгу-
гъум, дызрихьэлIэ лъэпощхьэ-
похэм емылъытауэ, дэ пIалъэ 
кIыхькIэ фейдэ къызыпэкIуэну 
Iуэхухэр доублэ. Зи гугъу сщIа 
программэр инщ икIи лъабжьэ 
быдэ иIэщ. Абы пэлъэщынур 
къэрал лъэрызехьэрщ, щхьэ-
хуитырщ, игурэ и щхьэрэ зэте-
лъу къэкIуэнум хуэплъэрщ. 
Къэзгъэлъэгъуа къалэнхэм да-
зэ рыпэлъэщын къаруи зэфIэкIи 
диIэщ. Ауэ нэхъыщхьэр мыращ: 
зыхуэдгъэувыжа къалэнхэр зэд-
гъэхъулIэныр зэлъытар нобэ за-
уэ губгъуэм ит сэлэтхэрщ, офи-
церхэрщ, езыр-езыру абы кIуа-
хэрщ, Хэкур яхъумэу мафIэм хэт 
дзэлIхэрщ, дэ щхьэкIэ, ди хэкум 
щхьэкIэ зи псэр зытыну хьэзыр-
хэрщ. А зауэлIхэращ ди къэра-
лым и зыужьыныгъэм папщIэ 
Iэмалхэр къызэзыгъэпэщыр», - 
жиIащ Путиным. 

НЭЩIЭПЫДЖЭ Замирэ. 

«Комитетым и сыхьэтым» ипкъ иткIэ КъБР-м и Пар-
ламентым и Президиумым и зэIущIэм щыхэплъащ 
Къэбэрдей-Балъкъэрым адвокат Iуэхугъуэхэр зэры-
щекIуэкIым.

КъБР-м и Адвокат палатэм и лэжьыгъэм, зэхэлъы-
кIэм, республикэм и цIыхухэм хуащIэ адвокат Iуэхут-
хьэбзэхэм ятеухуауэ депутатхэм я пащхьэм къы щып-
сэлъащ адвокатхэм я «Правозащитник» коллегием и 
тхьэмадэ, КъБР-м и Адвокат палатэм хэт Пщыгъуэтыж 
Анзор.

Республикэм и Адвокат палатэр къызэрагъэпэщащ 
фIагъ лъагэ зиIэ юридическэ дэIэпыкъуныгъэ цIыхухэм 
иратын, къэрал IэнатIэхэмрэ щIыпIэ самоуправленэмрэ 
адвокатхэм я сэбэпынагъыр щыпхагъэкIын, хуэныкъуэ-
хэм пщIэншэу Iуэхутхьэбзэ хуащIэн папщIэ. Къэпсэ-     
лъам къыхигъэщащ 2023 гъэм и гъатхэпэм КъБР-м и 
Адвокат палатэмрэ Бэрбэч ХьэтIутIэ и цIэр зезыхьэ  
КъБКЪУ-м и ИПЭиФ юридическэ клиникэмрэ зэ-
гурыIуэныгъэ зэращIылIам ипкъ иткIэ юридическэ 
дэIэпыкъуныгъэ пщIэншэу иратыну хуитыныгъэ зиIэхэм 
апхуэдэ щIэгъэкъуэныгъэ зэрагъуэтыр. 

Пщыгъуэтыжым гу лъаригъэтащ КъБР-м и Адвокат 
палатэм Iуэхутхьэбзэ псори зэригъэзащIэр «Урысей Фе-
дерацэм адвокат IуэхущIафэхэмрэ адвокатурэмрэ я 
IуэхукIэ» Федеральнэ законым и 2-нэ статьям и пункт 
2-м тету. Республикэм и цIыхухэм пщIэншэу защIэгъэ-
къуэным теухуауэ абы чэнджэщ итащ.

- Адвокатхэм апхуэдэ Iуэхутхьэбзэхэр пщIэншэу 
ящIэфын папщIэ КъБР-м и щIыналъэм щыIэ муни ци-
паль нэ къэунэхуныгъэхэм я Iэтащхьэ псоми зэгуры-
Iуэныгъэ етщIылIэн хуейщ ахэр щызэфIэдгъэкIын хэ-
щIапIэ тхухахыным ехьэлIауэ. 

КъищынэмыщIауэ, къэпсэлъам и Iуэху еплъыкIэхэр 
къигъэлъэгъуащ КъБР-м и Адвокат палатэм и лэжьы-
гъэр ефIэкIуэн папщIэ. 

УФ-м ЮстицэмкIэ и министерствэм КъБР-м щиIэ уп-
равленэм и унафэщIым и къулыкъур пIалъэкIэ зыгъэза-
щIэ Соблыр Жаннэ къызэхуэсахэр щыгъуазэ ищIащ 
республикэм и Адвокат палатэм зэрыдэлажьэ щIыкIэм. 

КъаIэта Iуэхугъуэм щытепсэлъыхьым КъБР-м и Пар-
ламентым и УнафэщIым и къуэдзэ Къардэн Мурат гу  
лъаригъэтащ адвокат Iуэхутхьэбзэхэм я уасэр зэрауб-

зыху щIыкIэм. Абы и жэуапу Пщыгъуэтыжым жиIащ ха-
бзэм а уасэр зэрыщымыгъэувар, ауэ Адвокат палатэм и 
советым ар зэрыщытыпхъэм теухуа чэнджэщхэр зэры-
зэ хигъэувар.

КъБР-м и Парламентым и Экономикэ политикэмкIэ, 
инновацэ зыужьыныгъэмрэ хьэрычэтыщIэмкIэ и коми-
тетым и унафэщI Iэпщэ Заур къиIэтащ куэд зыгъэпIей-
тей адвокат Iуэхутхьэбзэм и фIагъыр. Адрей депутатхэ-
ми ягъэбелджылащ КъБР-м и Адвокат палатэм рес-
публикэм и IуэхущIапIэхэм ядэлэжьэным, адвокат ста-
тусыр къыщIытрах щхьэусыгъуэхэм, нэгъуэщIхэми 
ехьэлIауэ.

Псалъэмакъым и кIэухыу, КъБР-м и Парламентым 
Жылагъуэ шынагъуэншагъэмрэ Iулъхьэм пэщIэтыным-
кIэ и комитетым и унафэщI Кривко Михаил тепсэлъы-
хьащ республикэм и хабзэгъэув IэнатIэр республикэм и 
Адвокат палатэм зэрыдэлажьэм. Къапщтэмэ, абы и 
ква лификацэ комиссэм Парламентым щыщ цIыхуитI 
хэтщ, «КъБР-м пщIэншэу юридическэ дэIэпыкъуныгъэ 
щетыным и IуэхукIэ» республикэ Законри парламентар-
хэм я нэIэ щIэт зэпытщ. 

Я гупсысэхэмкIэ зэдэгуэша иужькIэ хабзэгъэувхэм 
чэнджэщхэр къащтащ. Ахэр хуагъэхьынущ зи сэбэп 
хэлъ IэнатIэхэм.

* * *
Парламентархэр тепсэлъыхьащ «КъБР-м и щIына-

лъэм щыщыIэ пIалъэ пыухыкIа зыхуагъэува хьэпшып-
хэм я шэсыпIэ пIалъэр къызэрабж щIыкIэмрэ ахэр зэры-
зекIуэну зэманымрэ я IуэхукIэ» щIыналъэ законым и 
проектым. КъБР-м и Парламентым и Экономикэ поли-
тикэмкIэ, инновацэ зыужьыныгъэмрэ хьэрычэтыщIэм-
кIэ и комитетым и унафэщI Iэпщэ Заур ягуригъэIуащ 
Къэбэрдей-Балъкъэрым и щIыналъэм щыпсэу щэху-
акIуэхэм къащхьэщыжыным ар зэрыхуэунэтIар.

КъищынэмыщIауэ, парламентархэр хэплъащ къэра-
лым и нэгъуэщI субъектхэм кърагъэхьа хабзэубзыху 
жэрдэмхэм. Ахэр ехьэлIащ ветеринарием, пестицид-
хэмрэ ядохимикатхэмрэ шынагъуэншэу къэ-
гъэсэбэпыным, бдзэжьеящэмрэ псым хэлъ биологие 
гъэтIылыгъэхэмрэ хъумэным ехьэлIауэ УФ-м и Лэжьы-
гъэ кодексым зэхъуэкIыныгъэ хэлъхьэным.

КъБР-м и Парламентым и пресс-IуэхущIапIэ.

Республикэм и Наркологие, Психоневрологие дис-
пансерхэр зэхагъэхьэжри, Психиатриемрэ наркологи-
емкIэ клиникэ центр къызэрагъэпэщащ. IэнатIэм 
зэрызрагъэужьам цIыхухэр а унэтIыныгъэхэмкIэ 
зыхуэныкъуэ Iуэхутхьэбзэхэр яхуэщIэнымкIэ щыIэ 
щытыкIэр иригъэфIэкIуащ. 

ЦЕНТРЫЩIЭМ и зэфIэкIхэм къыхэхъуащ: сыма-
джэхэм фIагъ лъагэ зиIэ медицинэ дэIэпыкъуныгъэхэр 
ягъуэтынымкIэ, IэщIагъэлIхэми я Iэзагъэм хагъэхъуэ-
нымкIэ иджы Iэмал нэхъыбэ яIэщ.

Психиатриемрэ наркологиемкIэ клиникэ центрым и 
хэщIапIэр диспансерхэр щылэжьа щIыпIэм къонэж, 
унэтIыныгъитIымкIи амбулаторэ, стационар дэIэпыкъу-
ныгъэхэр абдеж щагъуэтынущ, жылагъуэр зыхуэныкъуэ 
медицинэ Iуэхутхьэбзэхэр нэхъ тыншу зэрыщыхуащIэ-
нум теухуауэ зэтраухуэнущ. 

Зэгуагъэхьэжа IэнатIэм и медицинэ лэжьыгъэм и фIа-
гъымрэ шынагъуэншагъэмрэ жэуаплыныгъэ пылъу 
кIэлъыплъыным, абы и зэфIэкI псори нэсу къэгъэ сэ-
бэпыным, апхуэдэуи унэтIыныгъитIымкIэ IэщIагъэлIхэр 
зэгъусэу зэрызэдэлэжьэнум республикэм и цIыхухэм        
хуащIэ психиатрие, нарколог дэIэпыкъуныгъэхэр лъэны-
къуэ куэдкIэ иригъэфIэкIуэнущ.

ЩХЬЭЩЭМЫЩI  Изэ.

IэнатIэщIэ къызэрагъэпэщ

ПщIэ зыщIамыт адвокат Iуэхутхьэбзэхэр

КъБР-м и Парламентым

2023 гъэм Къэбэрдей-Балъкъэрым ерыскъыхэкIыу 
къыщыщIагъэкIам и промышленнэ индексыр процен-
ти 100,9-рэ, псыхэкIым - проценти 121-рэ хъуащ. Ап-
хуэдэ хъыбархэр иджыблагъэ зэбгригъэхащ Кавказ 
Ищхъэрэм СтатистикэмкIэ и управленэм.

2022 гъэм елъытауэ илъэс блэкIам нэкулъхэкIыу рес-
публикэм къыщыщIагъэкIам процент 24,3-кIэ хагъэ-          
хъуащ, гъэшхэкIым - процент 21,7-кIэ, кхъуейрэ кхъуей-
лъалъэу - процент 13,5-кIэ. ХадэхэкI, пхъэщхьэмыщхьэ 
консервхэм хуэдитIым нэблагъэкIэ щIрагъэгъуащ.

ЩIакхъуэу, щIакхъуэхэкIыу, макарону къыщIагъэкIам 
я бжыгъэр 2022 гъэм щыIахэм хуэдэу къэнэжащ.

ПсыхэкIхэм ящыщу нэгъабэ нэхъыбэу къыщIагъэкIар 
сырэрщ - процент 36-м щIигъукIэ нэхъыбэ, нарзаныпсыр 
- процент 11,5-рэ, псыIэфIыр - проценти 8,5-рэ.

ХЬЭЩЫКЪУЕЙ  Олег.

КъыщIагъэкIым щIрагъэгъу

КъБР-м Iэтащхьэ КIуэкIуэ 
Казбек Правительствэм хэт-
хэм зэIущIэ ядригъэкIуэкIащ 
УФ-м и Президент Путин Вла-
димир ФедерацэмкIэ Зэхуэ-
сым Зэрызыхуигъэзам къы-
хэща къалэнхэр зэрагъэзэ-
щIэнум теухуауэ. 

ЗЭIУЩIЭМ хэтащ КъБР-м и 
Правительствэм и УнафэщI 
Мусуков Алий, КъБР-м и Iэта-
щхьэм и Администрацэм и Уна-
фэщI Къуэдзокъуэ Му хьэ мэд, 
Правительствэм и Уна фэщIым 
и къуэдзэхэу Къуныжь Му -
Iэед, Хъубий Марат, Къуэшро-
къуэ Залым, Налшык къалэ 
 администрацэм и Iэтащхьэ 
Ахъуэхъу Таймураз сымэ. 

КIуэкIуэ Казбек унафэ зэри-
щIам тету, Правительствэр 
иужь ихьащ Президентым къы-
хилъхьа жэрдэмхэр я лъабжьэу 
Iуэхухэр убзыхуным, ахэр мы 
илъэсым къриубыдэу зэхалъ-
хьэу лъэпкъ проектхэмрэ про-
граммэхэмрэ наIуэ къащIы ным. 
Псалъэм папщIэ, «ГъащIэ кIыхь 
икIи узыншэ», «Унагъуэ», «Уры-

сейм и щIалэгъуалэ», «IэщIа-
гъэлIхэр», «Экономикэ» лъэпкъ 
проектхэр, программэ зэмылIэу-
жьыгъуэхэр ягъэхьэ зы рыныр, 
абы хохьэ сабий гъэсапIэхэр, 

еджапIэхэр, сыма джэщ хэр, 
школхэр, нэгъуэщI хэри.

Ди Iэтащхьэм къыхигъэщащ 
Президентым ахъшэ щIыхуэ-
хэм щыщ щIыналъэхэм яхуэ-

гъэ гъун хуейуэ къызэрыхилъ-
хьам дэри ди фейдэ зэры хэ-
лъыр, апхуэдэ ахъшэр ухуэны-
гъэхэм ягъакIуэ зэрыхъунур. 
«Дэ ап хуэдэ щIыхуэу сом ме-

ларди 4 ттелъщи, ар псэупIэ-
комму нальнэ IэнатIэм тедгъэ-
кIуадэ хъунущ», - жиIащ Iэта-
щхьэм. 

- Урысейм и адрей хэгъэгухэ-
ми ещхьу, ди щIыналъэм деж-
кIэ мыхьэнэшхуэ иIэщ «Псы 
къа бзэ» федеральнэ проектым 
зэрыпащэнум. А проектымкIэ 
илъэс кIуам республикэм и 
 къуажи 10 псыкIэ къызэдгъэпэ-
щащ, бжьамийхэр тхъуэжащ, 
псызэхуэхьэсыпIэхэр тщIащ, - 
къыхигъэщащ КIуэкIуэм. 

ЗэIущIэм щытепсэлъыхьащ 
бынунагъуэшхуэхэмрэ СВО-м 
хэтхэм я унагъуэхэмрэ зэрадэ-
Iэпыкъуну щIыкIэхэм. «Прези-
дентым и Зэрызыхуагъазэр 
тхыдэм къыхэнэну, мыхьэнэш-
хуэ зиIэ, къалэн куэд щыуб-
зыхуа дэфтэрщ. КъэкIуэнур 
щынэрылъагъущ», - жиIащ 
 Iэтащхьэм. Абы Правительст-
вэм хэтхэм яхуигъэуващ 
къэрал УнафэщIым щIына-
лъэхэм я Iэтащхьэхэм ягъэ-
зэщIэн хуейуэ къигъэлъэгъуа-
хэр зэпкърахыу, программэ 
зэхалъхьэну.

Къалэнхэр икIэщIыпIэкIэ ягъэбелджылынущ

АфэщIагъуэ Михаил, КъБР-м и Пар-
ламентым БюджетымкIэ, налогхэмрэ 
финанс IуэхухэмкIэ и комитетымрэ рес-
публикэм и хабзэубзыху орган нэ-
хъыщхьэм «Урысей зэкъуэт» партым и 
къудамэу щыIэмрэ я унафэщI: 

- УФ-м и Президентым Федеральнэ 
Зэхуэсым Зэрызыхуигъэзам къэралым 
и пашэм щигъэбелджылащ къэкIуэну 
илъэсихым дызэлэжьыпхъэ Iуэхугъуэ-
хэмрэ къалэн нэхъыщхьэхэмрэ.

Президентым къызэрыщIи дзар дзэ 
Iуэху хэхам ехьэлIахэмкIэщ. Ар теп-
сэлъыхьащ къэралыр зауэлI хэмрэ 
абыхэм я унагъуэхэмрэ зэры зыщIи-
гъакъуэм, а лэжьыгъэр зэрырагъэ-
фIэкIуэнум. Путин Владимир къытеу-
выIащ 2018 гъэм зытепсэлъыхьауэ 
щыта Iэщэхэр мы зэманым жыджэру 
къагъэсэбэпыф зэрыхъуам. Къэралым 
и Iэтащхьэм къыхигъэщащ зыхъу мэ-
жыныгъэмрэ дзэр IэщэкIэ зэщIэу зэ-
дэнымрэ хухаха мылъкур тэмэму 
къызэрагъэсэбэпам щыхьэт зэры те-
хъуэр УФ-м и дзэм къигъэлъагъуэ 
зэфIэкIыр. 

Зэрызыхуигъазэм и япэ Iыхьэм Путин 
Владимир и гугъу щищIащ къэралым и 
политикэ щIыб Iуэхухэми. Урысейм и 
 политикэ кIуэцI Iуэхухэм ехьэлIауэ къа-
лэн нэхъыщхьэу абы къигъэлъэгъуахэм 
ящыщщ къалъхум и бжыгъэм хэгъэ-
хъуэныр, узыншагъэр егъэфIэкIуэныр, 
къулейсызу къалъытэ унагъуэхэм я хэ-
хъуэхэр нэхъыбэ щIыныр (апхуэдэу 
цIыху мелуан 13,5-рэ диIэщ), бынуна-
гъуэшхуэхэм зэрызыщIагъакъуэ Iэма-
лыщIэхэр убзыхуныр. А гугъуехьхэр 
къызэнэкIа хъуным ехьэлIауэ лэжьы-
гъэшхуэ ирагъэкIуэкIынущ.

Президентым къиIэтащ узыншагъэр 
хъумэнымкIэ IэнатIэм и Iуэхухэри: 
адэкIи пащэнущ апхуэдэ IуэхущIапIэхэр 
зыхуей хуагъэзэным, гу-лъынтхуэ узы-
фэхэм, узыфэ хьэлъэхэм, нэгъуэщIхэ-
ми зэреIэзэ Iэмалхэм хагъэхъуэным, 
медицинэ IэнатIэхэм зегъэужьыным. 

Пащэнущ школыщIэхэмрэ сабий гъэ-
сапIэхэмрэ ухуэнми. 2025 гъэм къыщы-
щIэдзауэ программэ щхьэхуэкIэ елэ-
жьы нущ гъэсапIэхэр зэгъэпэщыжы-
ным.

ДяпэкIи къэралым гулъытэ хэха хуи-
щIынущ хьэрычэт Iуэху мащIэмрэ 
курытымрэ, щIыналъэхэм я зыужьыны-
гъэм мылъку къыхегъэлъхьэным.

Къапщтэмэ, IуэхуфI къызыдэкIуа про-
граммэ псори 2030 гъэ пщIондэ иджыри 
ягъэзэщIэнущ. Шэч хэмылъу, абыхэм 
щIэхэри къахэхъуэнущ, IэщIагъэлIхэр 
гъэхьэзырыным, егъэджэныгъэ, щэнха-
бзэ IуэхущIапIэхэр зыхуей хуэгъэзэным, 
Урысейм и щIалэгъуалэ зэгухьэны-
гъэхэм защIэгъэкъуэным теухуауэ.

Къыхэзгъэщыну сыхуейт Путин Вла-
димир къызэрытеувыIар щIыналъэхэм 
я зыужьыныгъэм. Президентым къы-
хилъхьащ бюджет щIыхуэу щIына-
лъэхэм ятелъым и Iыхьэ щанитIыр 
къыхуагъэгъуныр. Абы и фIыгъэкIэ къа-
худэхуэну ахъшэр халъхьэфынущ щIы-
налъэхэм зезыгъэужьыну Iуэхухэм. 
 КъищынэмыщIауэ, апхуэдэ Iуэхухэм 
ятещIыхьауэ къащтэ щIыхуэхэм про-
цент нэхъ мащIэ техьэу ящIынри хэлъщ. 
Урысей Федерацэм и щIыналъэхэр 2030 
гъэм ирихьэлIэу сыт и лъэныкъуэкIи 
ефIэкIуэн зэрыхуейр мурад быдэу 
зэраIэр жиIащ Президентым. 

Ди пашэм и Зэрызыхуигъазэм къа-
лэнышхуэхэр къыщигъэлъэгъуащ, ахэр 
гъэзэщIа хъунми ахъшэшхуэ хуау-
тIыпщынущ. Дэ абы жиIахэр тэмэму 
зэпкърытхыу, ди пщэрылъхэр щIына-
лъэхэм зэрыщыдгъэзэщIэным и ужь 
дихьэн хуейщ.

Пащты Борис, «КПРФ» партым 
 КъБР-м и Парламентым щиIэ къудамэм 
и унафэщI:

- Къэралым и Iэтащхьэм и псалъэр 
иублащ мы зэманым мыхьэнэшхуэ зиIэ 
IуэхумкIэ - СВО-р зэрырагъэкIуэкI щIы-
кIэр, къэралымрэ цIыхухэмрэ абы 
ехьэлIауэ ялэжьыр къызэщIэзыубыдэм-
кIэ. Псори зэуэ къызэщIэпкъуэжмэ, 
Зэрызыхуигъазэм и лъабжьэр цIыхухэм 
яIэ гугъуехьхэр зэрагъэкIуэдыну хэкIы-
пIэхэращ. 

КПРФ-м гулъытэ зыхуищIхэм я гугъу 
пщIымэ, псом япэу къыхэзгъэщынут 
Зэрызыхуигъазэм нэсу зэрыщыгъэбел-
джылар цIыхум я псэукIэр зэрыра-
гъэфIэкIуэну Iэмалхэр - унагъуэхэм, 
бын унагъуэшхуэхэм зэрызыщIагъэ-
къуэнур, цIыхубэ лъапIэныгъэхэр зэ-
рахъу мэнур, тхьэмыщкIагъэм зэрыпэ-
щIэ тынур, къэрал лэжьапIэ Iутхэм я ула-
хуэр хэгъэхъуа зэрыхъунур.

Нэхъыщхьэращи, къэралым и Iэта-
щхьэм гулъытэ ин хуищIащ егъэджэны-
гъэмрэ щIэныгъэмрэ епха гугъуехьхэм. 
Коммунистхэм мызэ-мытIэу а Iуэхухэр 
къэтIэтауэ щытащ. КъищынэмыщIауэ, 
дэ къыхэтлъхьа Iуэхухэм ящыщщ нало-
гыр зэрытрагуашэ щIыкIэр егъэфIэкIуэн 
зэрыхуейр. Абыи тепсэлъыхьащ Путин 
Владимир. Псалъэм папщIэ, абы къы-
хилъхьащ «зи хэхъуэхэр нэхъыбэхэм ят 
налогыр нэхъ захуэу тегуэшэнымкIэ 
бгъэ дыхьэкIэ тэмэмхэм егупсысыныр».

Зэрызыхуигъазэм щыжыIахэм мыхьэ-
нэшхуэ зиIэу къыхэгъэщыпхъэхэм ящы-
щу къызолъытэ къэралыр щIыналъэхэм 
зэрадэIэпыкъуну щIыкIэри. Президен-
тым къигъэлъэгъуа къалэнхэм, шэч 
хэмылъу, ирагъэфIэкIуэнущ ди цIыху-
хэм я псэукIэр. АдэкIэ псори зэлъытар 
ахэр зэрагъэзащIэрщ.

Кебеков Владимир, «Захуагъэ здэ-
щыIэ Урысей - Пэжым и телъхьэу» пар-
тым КъБР-м и Парламентым щиIэ къу-
дамэм и унафэщI:

- УФ-м и Президент Путин Владимир и 
иджырей Зэрызыхуигъазэр къэрал по-

литикэ кIуэцIми щIыбым дежкIи тегъэ-
щIапIэфIщ. Абы гулъытэшхуэ щых уи-
щIащ ди къэралым и зыхъумэжы-
ныгъэм и зэфIэкIми, дзэ-промышленнэ 
IэнатIэхэм я зыужьыныгъэми, Iуэху-
щIапIэщIэхэр къызэгъэпэщынми, 
иджырей Iэщэхэр къыщIэгъэкIынми. 
Къэралым и Iэтащхьэр пхъашэу те-
псэлъыхьащ НАТО-м хэт къэрал 
щхьэхуэхэм я къыхуеджэныгъэхэм 
 дуней псор зэрызэхагъэзэрыхьыфы-
нум. Абы щыгъуэми ди пашэм къыхи-
гъэщащ Урысейр хэмыту дунейр зэ-
пIэзэрыт зэи зэрымыхъунур.

Президентыр къытеувыIащ нэхъ 
зэфIэкI зиIэ къэралиблым я ехъулIэны-
гъэхэм БРИКС-м хиубыдэ къэралхэм я 
зыужьыныгъэр зэрынэблэгъар. «Уры-
сейр АСЕАН-м, Африкэм, хьэрып къэ-
ралхэм зэрыпыщIам жыджэру зеужь», - 
жиIащ Путин Владимир, зи гугъу ищI 
Iуэхум мыхьэнэшхуэ зэриIэр къыхигъэ-
щу.

Урысейм и Президентым къигъэлъэ-
гъуащ къэралым щыпсэу лъэпкъхэм я 
щэнхабзэ хъугъуэфIыгъуэхэр хъумэн-
ми, къалъхум и бжыгъэм хэгъэхъуэнми, 
псэукIэр егъэфIэкIуэнми гулъытэ зэ-
рыхуащIыпхъэр. АбыкIэ сэбэп хъуну 
къэралым и Iэтащхьэм къигъэлъэ гъуащ 
«Унагъуэ» лъэпкъ проектыщIэр. Ар бын-
унагъуэшхуэхэм тещIыхьауэ щытынущ 
икIи щыпсэун зэрагъэпэщынымкIи щIэ-
гъэкъуэныфI яхуэхъунущ. 

Президентым къыхигъэщахэм 
ящыщщ тхьэмыщкIагъэр проценти 
7-кIэ нэхъ мащIэ зэрыхъуари. Абы 
дыщIигъуащ сабий къыщалъхукIэ анэм 
ахъшэ зэрырат Iэмалым 2030 гъэ пщIон-
дэ зэрызрагъэубгъур. Путин Владимир 
къигъэлъэгъуащ нэгъуэщI проекты-
щIэхэми елэжьын зэрыщIадзэр. 
Апхуэдэщ: «ГъащIэ нэхъ кIыхь, узыншэ 
ехьэкIын» зыфIащар. Ар хуэгъэзауэ 
щытынущ Урысейм ику иту илъэс 80-м 
нэс псэууэ щыщIыным елэжьыным. 
«Урысейм и щIалэгъуалэр» лъэпкъ про-
ектыр - ар «ди къэралым и къэкIуэнум 
тещIыхьа Iуэхущ». Дэтхэнэ проектым 
щхьэкIи зыхуеину мылъкур зыхуэдизыр 
къигъэлъэгъуащ.

Федеральнэ Зэхуэсым Зэрызыхуи-
гъазэм къызэщIиубыдащ къэралым 
зэрызиужьыфыну лъэныкъуэ псори. 
Псом нэхъыщхьэу ар хуэгъэзащ цIыхум 
я псэукIэр нэхъыфI зэрыхъунум. 

Безгодькэ Владимир, КъБР-м и Пар-
ламентым ЛэжьыгъэмкIэ, социальнэ 
политикэмрэ узыншагъэр хъумэнымкIэ 
и комитетым и унафэщIым и къуэдзэ, 
«ЛДПР» партым республикэм и хаб-
зэубзыху орган нэхъыщхьэм щиIэ и къу-
дамэм и унафэщI:

- УФ-м и Президентыр Федеральнэ 
Зэхуэсым ЗэрызыхуигъэзамкIэ абы 
Iуэхум дыхигъэгъуазэ къудейкъым, атIэ 
2030 гъэ пщIондэ дызэлэжьыпхъэхэр 
зэхэхауэ къытхуигъэлъэгъуауэ аращ. 
Абы IупщIу къыхощ ди къэралым и 
щытыкIэр мы зэманым зыхуэдэр, ду ней 
псом щиIэ увыпIэр, щIыналъэ уна-
фэщIхэм яхуигъэув къалэнхэр. Псори 
зыхуэунэтIар сыт и лъэныкъуэкIи 
 ехъулIэныгъэ дызэриIэнырщ. Шэч къы-
тетхьэркъым зэман гъунэгъум Урысейр 
нэхъыфIу зызыужь къэралиплIым зэ-
рыхэтынумрэ зыхъумэжыныгъэ Iэмал-
хэмкIэ пашэ зэрыхъунумрэ.

Президентым жэуап нэс иритащ зэ-
къуэува КъухьэпIэ къэралхэм дагъэ-
шынэну зэрыхэт Iуэхухэм ятеухуауи. Абы 
жиIащ дзэ Iуэху хэхам ахэр къыщыт-
текIуэну е ди цIыхубэм я зэкъуэтыны-
гъэр «зэкъуачыну» я гущхьэ къа-
гъэкIыххэн зэрыхуэмейр. Си гугъэмкIэ, 
абы и псалъэхэр щызэхахащ дуней 
псом.

Ди пашэм и Iуэху еплъыкIэхэр дэ ды-
доIыгъ. СВО-м хэтхэмрэ абыхэм я уна-
гъуэхэмрэ защIэгъэкъуэнымкIэ, бийм 
дытекIуэнымкIэ, лъэпкъ куэду зэхэт 
Урысейм и зэкъуэтыныгъэр къэмы-
гъэлэнджэнымкIэ ди Президентым ири-
гъэкIуэкI лэжьыгъэр щхьэпэщ.

Зэрызыхуигъазэм къыщыхьащ быну-
нагъуэшхуэхэм зэрызыщIагъэкъуэну 
 IэмалыщIэхэр, цIыху бжыгъэм хэгъэ-
хъуэнымрэ псэукIэр егъэфIэкIуэнымрэ 
хуэгъэза Iуэхугъуэ пыухыкIахэр. Дэф-
тэрыр ди стIолыщхьэм тетлъхьэу, абы 
къыщыгъэлъэгъуахэр нобэ щыщIэдза-
уэ депутатхэм гъуэгугъэлъагъуэ тхуэ-
хъун хуейуэ къызолъытэ. «Дызыуна-
гъуэшхуэщ!», - жиIащ Президентым. 
Абы къикIращи, дызэкъуэтмэ, тхузэфIэ-
мыкIын щыIэкъым.

Щхьэгъэпсо Сэфарбий, КъБР-м и 
Парламентым Мэкъумэш IуэхухэмкIэ, 
щIыуэпсыр къэгъэсэбэпынымкIэ, эко-
логиемрэ дыкъэзыухъуреихь дунейр 
 хъумэнымкIэ и комитетым и унафэщIым 
и къуэдзэ, КъБР-м и Парламентым хэт 
«ЩхъуантIэхэр» партым и унафэщI:

- 2030 гъэ пщIондэ Урысейм псэукIэр 
щегъэфIэкIуэным, экономикэ шына-
гъуэншагъэм (финанс, налог ухуэ-
кIэхэр), социальнэ Iуэхухэм (егъэджэны-
гъэ, узыншагъэр хъумэн, спортымрэ 
физическэ щэнхабзэмкIэ IэнатIэхэр) 
щIыуэ псыр хъумэным, ухуэныгъэмрэ 
гъуэгухэмрэ зегъэужьыным тещIыхьащ 
 УФ-м и Президент Путин Владимир и 
Зэрызыхуигъазэр. Абы и купщIэу сэ 
къэс  лъытэр Президентым къыхигъэща 
мыпхуэдэ и псалъэхэращ: «Дэ гъащIэр 
къыхыдох». Псори щIэтщIэр цIыхумрэ 
абы и унагъуэмрэ зыми и жыIэм щIэмыт 
щIыналъэ къабзэм зыхуей щыхуэзэу 
щыпсэун папщIэщ. А мурадым ды лъэ-
Iэсын щхьэкIэ, Iуэху бгъэдыхьэ кIэщIэхэр 
нобэ къыхалъхьэ. Ахэр: «Унагъуэ», 
«IэщIагъэлIхэр», «ГъащIэ нэхъ кIыхь, 
узыншэ ехьэкIын», «Экономикэ» лъэпкъ 
проектхэрщ. «Псы къабзэ», «Хьэуа къа-
бзэ» программэхэр зэхагъэуващ, ди 
щIыуэпс хъугъуэфIыгъуэхэр  хъу мэ ным- 
рэ абыхэм зэран яхуэмыхъуу зыгъэ- 
 псэ хупIэхэм зэрызрагъэужьынумрэ 
къыщы лъытауэ. 

Улахуэр зэратым, налогхэм, финанс 
Iуэхухэм зэхъуэкIыныгъэхэр халъхьэну 
ди пашэм къегъэлъагъуэ. А Iэмалхэри 
зыхуэгъэзар къэралым и экономикэр 
лъэщ зэращIынымрэ ахъшэр Урысейм 
ирамыхыу, хэкум къыщагъэсэбэ пы-
жыным, абы и зыужьыныгъэм хе-
гъэлъхьэным къыхуеджэнымрэщ. 

Президентым ткIийуэ къыхигъэщащ 
ди къэралым и Iуэхухэм зыри къыхэIэбэу 
зэримыдэнур. Абы къыхэкIыу Урысейм 
и еплъыкIэхэр тхъумэныр ди къалэн 
пажэхэм ящыщу къызолъытэ.

Зэрызыхуигъазэм къыщыгъэлъэгъуа 
лэжьыгъэхэр дгъэзэщIэным, шэч хэ-
мылъу, ахъшэшхуэ хуейщ, ар губзы-
гъэу, сэбэп пылъу къэгъэсэбэпыпхъэщ.

УФ-м и Президентым Федеральнэ Зэхуэсым
Зэрызыхуигъэзам теухуауэ я Iуэху еплъыкIэхэр къагъэлъэгъуащ

КъБР-м и Парламентым и фракцэхэм я унафэщIхэм

Гъатхэпэм и 2,
щэбэт

МафIэдзым и дунейпсо ма-
хуэщ

1920 гъэм къалъхуащ адыгей 
усакIуэ, Совет Союзым и ЛIы-
хъужь Андырхъуей Хъусен.

Дунейм и щытыкIэнур

«pogoda.yandex.ru» сайтым 
зэ ритымкIэ, Налшык уфауэ 
щыщытынущ.  Хуабэр махуэм 
градус 1 - 3, жэщым 1 градус 
щыхъунущ.

Гъатхэпэм и 3,
тхьэмахуэ

ТхакIуэм и дунейпсо махуэщ
ЩIыуэпс къабзэм и дуней-

псо махуэщ
Сабийхэм яхуэгъэза нэтын-

хэр зыгъэхьэзыр телевиде-
нэмрэ радиомрэ я дунейпсо 
махуэщ

ТхьэкIумэм и узыншагъэм 
кIэлъыплъыным и дунейпсо 
махуэщ

Зыгъэхьэзырар
ЩХЬЭЩЭМЫЩI Изэщ.

 

Зымылъэгъуа  хашэ  хъуркъым.
Лъэпкъ Iущыгъэ:

Мы махуэхэм
1921 гъэм къалъхуащ  КъШР-м 

щыщ къэрал, политикэ лэжьа-
кIуэ, щIэныгъэлI Къар дэн Зэ-
махъшэрий.

1930 гъэм къалъхуащ адыгэ 
усакIуэ, драматург Мысачэ 
Пётр.

1938 гъэм къалъхуащ киноре-
жиссёр, тхакIуэ, композитор, 
продюсер, ЩIДАА-м и акаде-
мик Къандур Мухьэдин.

1952 гъэм къалъхуащ КъБР-м 
щIыхь зиIэ и артист Молей Али-
хъан.

Дунейм и щытыкIэнур

«pogoda.yandex.ru» сайтым 
зэ ритымкIэ, Налшык уфауэ 
щы щытынущ. Хуабэр махуэм 
градуси 2 - 3, жэщым  градус 1 - 
2 щыхъунущ.

Гъатхэпэм и 4,
блыщхьэ

1846 гъэм «Кавказ» газетым 
къытридзащ Къаз-Джэрий и 
«Зи щIыхьыр ин къэрал тетым и 
деж» письмор.

1918 гъэм Тэрч ЦIыхубэ Рес-
публикэр къэунэхуащ.

1940 гъэм къалъхуащ мэкъу-
мэш щIэныгъэхэмкIэ доктор, 
КъБКъМУ-м и профессор 
КIуэкIуэ Тэлэдин.

1942 гъэм къалъхуащ физи-
ко-математикэ щIэныгъэхэмкIэ 
доктор, КъБКъУ-м и профессор 
Щоджэн Вячеслав.

1948 гъэм къалъхуащ радио-
журналист, КъБР-м щIыхь зиIэ 
и журналист Хьэмту Къадир.

1969 гъэм къалъхуащ КъБР-м 
щIыхь зиIэ и юрист, Къэбэрдей-
Балъкъэрым и Правительствэм 
и УнафэщIым и къуэдзэ Къуэ-
шырокъуэ Залым.

Дунейм и щытыкIэнур

 «pogoda.yandex.ru» сайтым 
зэритымкIэ, Налшык уфауэ 
щыщытынущ. Хуабэр махуэм 
градус 1 - 3, жэщым градус 1 - 2 
щыхъунущ.

Гъуэгу хозяйствэмкIэ «Кавказ» федеральнэ IуэхущIапIэм 
къызэрыхилъхьауэ, 2024 гъэм къриубыдэу, Налшык къалэ 
Идар Темрыкъуэ и цIэр зезыхьэ и уэрамым и машинэ зэб-
лэкIыпIэу 4-м щыщу Р-217 «Кавказ» федеральнэ автомобиль 
зекIуапIэм и 450-нэ километрым къы щыщIэдзауэ 455-нэм 
нэсыр къызыхуэтышэу зэрагъэпэщыжынущ. А Iыхьэр хохьэ 
Налшык и кхъухьлъатэ тедзапIэм хуэзышэм. 

ЗИ ГУГЪУ тщIы щIыпIэм автомашинэу щызэблэкIым я бжы-
гъэм иужьрей илъэсхэм хэпщIыкIыу хэхъуащ. КъызэрабжамкIэ, 
жэщ-махуэм къриубыдэу ахэр мин 30-м щIегъу. Абы къыхэкIыуи, 
гъуэгум телъа асфальтым и щхьэфэр щIыпIэ-щIыпIэкIэрэ ще-
тIысэхащ, языныкъуэхэм деж щызэгуэкIащ, вагъэмбэкъу теплъэ 
иIэ хъуащ. 

IэщIагъэлIхэм къызэралъытэмкIэ, гъуэгум зи гугъу тщIа и зэб-
лэкIыпIиплIыр, иджырей мардэхэм къитIасэу зэрагъэзэхуэжа 
иужькIэ, нэхъ щызекIуэгъуафIи шынагъуэншагъэм нэхъ тещIы-
хьауи хъунущ.

Лэжьыгъэхэм хыхьэу, гъуэгуухуэхэм япэщIыкIэ машинэ зекIуа-
пIэм телъа асфальт-бетоныр трагъэкъэбзыкIыжынущ. КI э лъы-
кIуэ лъэбакъуэу, «регенерацэ щIыIэпс» («холодная регенера-
ция») зыфIаща IэмалыщIэм хуэкIуэу, тратхъунщIыкIар ре сайк-
лер IэмэпсымэщIэмкIэ цIыкIу-цIыкIуххэу яущыкъунурэ,  кIуэ ры -
кIуэм тету хагъахъуэ битум эмульсэрэ цементкIэ зра гъэпцIы-
жынущ. Апхуэдэ щIыкIэм тету къаIэрыхьар  автомобиль зекIуа-
пIэм тракIэжынущ. ЗэрагъэунэхуамкIи, а IэмалыщIэм гъуэгур  
нэхъ быдэ ищIынущ.

КIэлъыкIуэу, автомобиль зекIуапIэм иджыри асфальт «уэн-
шэку щIэу» тIу трабзэнущ - зыузэху япэреймрэ мывэкIэщхърэ 
мастикэкIэ зэхэпщамрэ. ЕтIуанэр, зэрыжаIэмкIэ, телэжьыкIы-
гъуейщ, шэрхъхэри темыцIэнтхъукIыу нэхъ зыубыдщ.

IэщIагъэлIхэм гъуэгу зэхэкIыпIэхэми лэжьыгъэ пыухыкIахэр 
щрагъэкIуэкIынущ: жьы хъуа щхьэфэр тратхъунщIыкIыжынурэ 
ищхьэкIэ зи гугъу тщIа Iэмалхэм языхэзымкIэ асфальт тIуащIи 
тралъхьэжынущ. Инженер лэжьыгъэхэм хыхьэу, автомобиль 
зекIуапIэм и бгъуитIымкIи Iулъ мывэхэр зэрахъуэкIынурэ Iуа-
гъэбыдыхьыжынущ, гъуэгум и зэблэжыпIэхэр куэдрэ темы лэ-
жьы кIыж термопластик ткIуаткIуэкIэ хагъэунэхукIынущ. 

Лэжьыгъэхэр щрагъэкIуэкIкIэ, гъуэгум зи гугъу тщIа и Iыхьэм и 
лъэ ныкъуитIми, чэзу-чэзукIэрэ, машинэ зэблэкIыпIэу зырыз къы-
хуагъэнэнущ. 

Iуэхум ирагъэхьыну зэманым къриубыдэу машинэхэр зэтри-
мыхьэн папщIэ, гъуэгу хозяйствэмкIэ «Кавказ» федеральнэ 
IуэхущIапIэм щылажьэхэм мы щIыпIэр зи зекIуапIэхэр къы-
хуреджэ нэгъуэщI «лъагъуэхэри» Iэгъуэб лагъэм щыIэнкIэ зэры-
хъунум егупсысыну. 

 БЭРАУ Бышэ. 

Километритху
зэрагъэпэщыж

Къэбэрдей-Балъкъэрым и мэкъумэшыщIэхэм хьэцэ пэ-
цэрэ джэш хъурейуэ псори зэхэту иужьрей илъэситхум 
Iуа хыжам процент 25-кIэ хэхъуащ. Нэгъабэ и закъуэ гъавэу 
кърахьэлIэжам хуэдиз зэи къайхъулIакъым - тонн мелуан 
1,421-рэ. 2022 гъэм хьэцэпэцэу Iуахыжам нэхърэ ар про-
цент 14-м нэблагъэкIэ нэхъыбэщ.

ИУЖЬРЕЙ илъэситIым республикэм и мэкъумэшыщIэхэм 
нартыху гъавапхъэу тонн мелуаным щIигъу кърашащ губ-
гъуэхэм. 2019 гъэм елъытауэ нартыхуу нэгъабэ кърахьэлIэ-
жам процент 13-кIэ хэхъуащ, 2022 гъэм ебгъапщэмэ, процен-
ти 4,2-кIэ нэхъыбэ. ЩIыналъэм гъавэр бэв зэрыщыхъум и 
фIыгъэ хэлъщ псы зыщIагъэлъадэ щIым къызэрыхагъахъуэ 
зэпытым.

2023 гъэм гъавапхъэу зы гектарым ику иту центнер 61,5-рэ 
къытрахащ, е 2022 гъэм щыIам ар проценти 106-кIэ хуокIуэ. 
2022 гъэм нартыху гъэлъэлъауэ зы гектарым ику иту центнер 
69,4-рэ къытрахамэ, нэгъабэ ар центнер 78,5-м нагъэсащ. 
Илъэсым къриубыдэу зы хьэсэм гъавэр тIэунейрэ тещIэн Iэ-
малри нэхъыбэрэ къагъэсэбэп хъуащ.

Псы щIэгъэлъэдэным ехьэлIауэ республикэм и Iуэху зыIу-
тыр къэбгъэлъагъуэмэ, иужьрей илъэситхум гектар 30,5-м 
щIигъу апхуэдэу зэлэжь губгъуэхэм къыхагъэхьащ, псы зэры-
щIа гъэлъадэ, зэрытракIэ машинэу 346-рэ ягъэуващ. Абыхэм 
я нэхъыбэр яхузэфIэкIащ Урысей Федерацэм и Президент 
Путин Владимир къыхилъхьа «Дунейпсо кооперацэмрэ экс-
портымрэ» лъэпкъ пэхуэщIэм хыхьэу лажьэ «Хамэ къэралхэм 
мэкъумэш продукцэхэр яхуегъэшэн» щIыналъэ пэхуэщIэм и 
фIыгъэкIэ. 

ХЬЭЩЫКЪУЕЙ Олег. 

Гъавэм  къыхэхъуэ  зэпытщ

КъБР-м и Правительствэм 
щекIуэкIащ егъэджэныгъэм 
зегъэужьынымкIэ 2030 гъэ 
пщIондэ ящIапхъэхэмрэ Егъэ-
джэныгъэмрэ щIэныгъэмкIэ 
министерствэм 2023 гъэм 
къри убыдэу илэжьахэр къа-
пщытэжынымрэ ятеухуа зэIу-
щIэ. 

КъБР-м и Правительствэм и 
УнафэщI Мусуков Алий ар 
къыщызэIуихым и гугъу ищIащ 
егъэджэныгъэм и мыхьэнэм, 
ди республикэм абы и щыты-
кIэр щегъэфIэкIуэным сэбэп 
хуэхъу Iуэхугъуэхэм. 

- «Егъэджэныгъэ» лъэпкъ 
про ектым и фIыгъэкIэ Iуэхур 
зыкъомкIэ ефIэкIуащ. Илъэс 
къэс республикэм щаухуэ шко-
лыщIэхэр, сабий садхэр, егъэ-
джэныгъэм и IуэхущIапIэхэр 
зыхуей хуагъазэ, зэрахьэ, зэра-
гъэпэщыж. 

2023 гъэм фокIадэм и 1-м 
ирихьэлIэу республикэм къы-
щы зэIуахащ еджакIуэ 1785-рэ 
зы щIэхуэ школищ - ахэр дэтщ 
Нарткъалэ, Прохладнэ, Куба. 
Мы гъэм и бжьыхьэм Налшык, 
Бахъсэн, Май, Прохладнэ къа-
лэхэм, Красносельскэ, Сэр-
макъ, Псынабэ къуажэхэм лэ-
жьэн щыщIадзэнущ курыт 
еджа пIэщIэхэм. Абыхэм екIуэ-
лIэнущ еджакIуэ 4539-рэ. Ар-
гуэру 2025 гъэм абыхэм къа-
хыхьэнущ цIыкIу 5150-рэ зы-
щIэхуэну школибгъу. Иужьрей 
илъэситIым къриубыдэу зэра-
хьащ школ 60, иджыри 2026 гъэ 
пщIондэ зыхуей хуагъэзэнущ 
50 хуэдиз. 

Егъэджэныгъэм и къэухьыр 
школ ухуэныгъэхэм къыщыу-
выIэркъым, дауи. Иужьрей 
илъэсхэм школакIуэхэм папщIэ 
къызэIуах иджырей техноло-
гиехэр зыхэт егъэджапIэхэр. 
Апхуэдэщ «Точка роста» цент-
рыр, «Кванториум», «IT - кубы» 
технопаркхэр. Физическэ щэн-
хабзэмрэ спортымрэ сабийхэр 
дегъэхьэхынымкIэ Iэмалхэми 
зэпымыууэ къахохъуэ, щIэны-
гъэ куу зиIэ IэщIагъэлIхэр рес-
публикэм иIэщ. Егъэджэныгъэ 
IэнатIэм пэрытхэм зыуэ щыт я 

Егъэджэныгъэм
зэрызрагъэужьыр

федеральнэ системэ мэлажьэ, 
щIэныгъэ-методикэ Iэмалхэр и 
нэIэ щIэту. Абы егъэджакIуэхэм 
я щIэныгъэм зэпымыууэ щыха-
гъахъуэ, - жиIащ Мусуковым. 

Правительствэм и Унафэ-
щIым къыхигъэщащ егъэджэ-
ны гъэм хэтхэм я улахуэр хэгъэ-
хъуэным, сабийхэр зэреджэн 
тхылъ къахуэщэхунымрэ шко-
лым щыгъэшхэнымрэ илъэс 
къэс мылъку щхьэхуэ зэрыхуха-
хыр. 

- Егъэджэныгъэр зыхуей хуэ-
зэу къызэгъэпэщынращ рес-
публикэм мылъку нэхъыбэ 
зытригъэкIуадэр. Абы и щхьэ-
усыгъуэри гурыIуэгъуэщ - егъэ-
джэныгъэр фIэкIыпIэ зимыIэ 
Iуэхущ. Пэжщ, къызыхуэтыншэу 
дызыхуей псори зэпэщ хъуа-
къым иджыри, лъэпощхьэпо-
хэри щыIэщ, егъэфIэкIуапхъэр 
куэд мэхъу. Абы и лъэныкъуэкIэ 
къыхэгъэщыпхъэщ гъэсэны-
гъэ, егъэджэныгъэ IэмалыщIэ-
хэр къэгъэунэхуныр; зэфIэкI 
зиIэ щIалэгъуалэм щхьэж зыхэ-
зэгъэну унэтIыныгъэкIэ ядэлэ-
жьэныр, сабийхэм заужьыным 
пасэу гулъытэ хуэщIыныр, - 
жиIащ Мусуковым. 

КъБР-м егъэджэныгъэмрэ 
щIэныгъэмкIэ и министр Езауэ 
Анзор илъэс кIуам ялэжьахэм 
теухуауэ къыщыпсалъэм, къы-
хигъэщащ ЕгъэджакIуэмрэ 
унэтIакIуэмрэ я илъэсу ягъэува 
2023 гъэм егъэджэныгъэм и Iэ-
малхэр егъэфIэкIуэным теухуа-
уэ ягъэзэщIа проектхэр; сабий 
зэчиифIэхэм гъуэгу езыт Iуэху-
гъуэхэр; зэпымыууэ ирагъэ-
кIуэкIа республикэ, щIыналъэ 
зэхьэзэхуэхэмрэ олимпиадэ-
хэмрэ. 

Илъэсым республикэм ще-
кIуэ кIа егъэджэныгъэ Iуэху-
гъуэхэм хэтащ цIыху мин 20-м 
щIигъу. КъБР-м Егъэджэны-
гъэмрэ щIэныгъэмкIэ и минис-
терствэм къыбгъэдэкI щIыхь 
дамыгъэхэр хуагъэфэщащ 
цIыху 400-м нэблагъэм. 

Мыхьэ нэшхуэ иIэу республи-
кэм ще кIуэкIа Iуэхухэм ящыщу 
министрым къыхигъэщащ 
егъэ джэ ныгъэ IуэхущIапIэхэм я 
уна фэщI хэр зыхэта «Егъэ джэ-

ны гъэр: къэкIуэнум теухуа еп-
лъыкIэ» зэхыхьэр, егъэджакIуэ 
ныбжьыщIэхэм я зэIущIэр, 
егъэджэныгъэ IэнатIэм пэрыт-
хэм я «ЕгъэджакIуэр классым 
щIэмысу» сурэт зэпеуэр, Нал-
шык и школ №33-м и пщIантIэм 
егъэджакIуэм и фэеплъ къызэ-
ры щызэIуахар, нэгъуэщIхэри. 

- ЕгъэджэныгъэмкIэ, сабий 
зэчиифIэхэр тегъэгушхуэным-
кIэ мыхьэнэ ин иIэу къыдо-
лъытэ «Антарес» щIыналъэ 
центрым. Илъэс кIуам щхьэж 
зыдихьэх и лъэныкъуэкIэ абы 
зыщрагъэужьащ школакIуэ 
900-м щIигъум. 2023 гъэм 
«IэщIагъэлI ныбжьыщIэхэр»  
федеральнэ пэхуэщIэм къыте-
пщIыкIыжащ «Профессиона-
литет» проектыщIэр. Рес-
публикэр хэтащ федеральнэ 
щIэныгъэ грантхэм я зэпеуэ-
хэм. 

Урысей щIэныгъэ фондым 
щIэ ныгъэ къэхутэныгъэхэр 
къы  зэгъэпэщыным хухихащ 
сом мелуани 2,2-рэ. Абы рес-
публикэми мылъку хилъхьэ-
жащ. КъБР-м и Iэтащхьэм и 
 саугъэтыр хуагъэ фэщащ 
щIэныгъэлI ныбжьы щIэу тхум. 
Республикэм и егъэджакIуэ 
 нэхъыфIхэм текIуэныгъэхэр, 
ехъулIэныгъэхэр щы зыIэ ра-
гъэхьащ федеральнэ мы хьэнэ 
зиIэ зэпеуэхэм, - жи Iащ                      
Езауэм. 

Министрым къызэрыхигъэ-
щамкIэ, егъэджэныгъэм Къэ-
бэрдей-Балъкъэрым хуабжьу 
зыщиужьа пэтми, иджыри гу-
лъытэ хуэныкъуэ, Iэмал щхьэ-
хуэхэр къызыхуэгупсысыпхъэ 
Iуэхугъуэхэри щыIэщ. 

Езауэ Анзор тепсэлъыхьащ 
егъэджэныгъэм зегъэужьы-
ным теухуауэ 2030 гъэм нэсыху 
яIэ къалэнхэмрэ мурадхэмрэ. 
Гулъытэ хэха хуащIынущ егъэ-
джэныгъэ утыкушхуэ ухуэным, 
бжыгъэхэм тет технологиехэр 
зи лъабжьэ егъэджэныгъэм 
егугъуным, сабийхэм зэрадэ-
лажьэ IэмалыщIэхэр гъэунэху-
ным, щIэныгъэ-къэхутэныгъэ 
пэхуэщIэхэм. АдэкIи пащэнущ 
егъэджакIуэхэм я щIэныгъэм 
хагъэхъуэным, щIэблэр хэкуп-
сэу къыдэгъэкIуэтеиным егу-
гъу ным, къалащхьэм пэжыжьэ 
къуажэхэм щыщ сабийхэм 
зыщрагъэужь IуэхущIапIэхэр 
къызэгъэпэщыным, зи узын-
шагъэр мыщIагъуэхэмрэ унэм 
щIэсу ирагъаджэхэмрэ ядэIэ-
пыкъуным. 

ЗэIущIэм хэтахэм жаIащ зи 
гугъу ящIа Iуэхухэм зэреплъыр, 
упщIэ зиIахэм министрым жэ-
уап яритащ. 

ГУГЪУЭТ Заремэ. 

Москва щекIуэкI «Урысей» дунейпсо гъэлъэгъуэ-
ныгъэм и дэтхэнэ зы махуэри Iуэхугъуэ щхьэхуэхэм 
 теухуауэ къызэрагъэпэщ. Иджыблагъэ «Узынша-
гъэ» фIэщыгъэм щIэту абы щызэхэта къэралым и 
ме дицинэм игъуэта ехъулIэныгъэхэр утыку къыщ-
рахьэ зэхыхьэм наIуэ къыщащIащ хэгъэгу псоми а 
унэтIыныгъэмкIэ яIэ зыужьыныгъэр.  Апхуэдэуи 
иужь рей илъэсихым къэралым узыншагъэр хъу-
мэнымкIэ и IэнатIэм иIэ зэфIэкIхэм теухуа пленарнэ 
зэIущIи щекIуэкIащ.

УФ-м и Правительствэм и УнафэщIым и къуэдзэ 
 Го ликовэ Татьянэ а зэхыхьэм къыщыщыпсалъэм 
 къы хигъэщащ узыр и чэзум къэхутэнымкIэ, ар зэуэ-
лIам еIэзэнымкIэ, цIыхум и узыншагъэр егъэ фIэ-
кIуэжынымкIэ IэнатIэм ехъулIэныгъэ лъагэхэр зэ ры-
зыIэригъэхьар. Апхуэдэу Урысейм къыщагъэсэбэ -     
пын щIадзащ сабий  къалъхуагъащIэхэм япкърыт 
узыфэр къэхутэнымкIэ  IэмалыщIэхэр, абы и фIыгъэ-
кIэ а цIыкIухэм зыхуэныкъуэ дэIэпыкъуныгъэр и чэзум 
ягъуэт. 2023 гъэм жыла гъуэм я узыншагъэр къэп-
щытэнымкIэ лэжьыгъэ  хъарзынэхэр ирагъэкIуэкIащ, а 
Iуэхум жыджэру хэтащ балигъхэм я процент 64-рэ, зи 
ныбжьыр илъэс 17-м нэблагъэ сабийхэм я процент 
 96-рэ. Апхуэдэ кIэлъып лъы ныгъэхэм наIуэ къащIащ 
лышх, гулъынтхуэ, фошыгъу узыфэхэр зыпкърыт сы-
маджэхэр.

«Узыфэ хьэлъэхэр зыпкърытхэм еIэзэнымкIэ фIа-
гъышхуэ зиIэ медицинэ технологиехэр къагъэсэбэпу-
рэ сымаджэхэм хуащIэ Iуэхутхьэбзэхэри кIуэ пэтми  
 йо фIакIуэ. Иужьрей илъэсихым апхуэдэ дэIэпы  къу-
ныгъэ хэр ягъуэтащ къэралым и цIыху мелуани 6,5-м.          
А унэтIыныгъэм адэкIи зеужь, IэмалыщIэхэр къыхохьэ, 
- жиIащ Голиковэ Татьянэ. - Иужьрей илъэситIым 
 сымаджэхэм я узыншагъэр егъэфIэкIуэжыным 
хуэщIа,  иджы рей IэмэпсымэхэмкIэ къызэгъэпэща ме-
дицинэ Iуэху щIапIэхэм я бжыгъэр 700-м нэсащ. Абы-
хэм я узыншагъэр щызэтрагъэувэжащ цIыху мелуа-        
ни 2,5-м. Узын шагъэр хъумэнымкIэ IэнатIэм зиу-
жьынымкIэ щхьэ пэ  мэхъу Урысей Федерацэм и Прези-
дент Путин Владимир медицинэ технологиещIэхэм 
зегъэужьыным хуэгъэза лъэпкъ проект зэхэлъхьэ-
ным, цIыхухэм япэ медицинэ дэIэпыкъуныгъэхэр щрат 
IуэхущIапIэхэр къэгъэ щIэрэщIэжыным хуэлажьэ прог-
раммэм къыпы щэным теухуауэ ищIа унафэр».

УФ-м узыншагъэр хъумэнымкIэ и министр Мураш- 
кэ Михаил жиIащ узыншагъэр хъумэнымкIэ IэнатIэм и 
унэтIыныгъэ псори къызэщIиубыдэу Урысейм къэрал 
проекту  9  зэрыщылажьэр, ахэр Iуэхум фIыуэ хэ-
зыщIыкI IэщIагъэлIхэр гъэхьэзырыным, сымаджэщ-
хэр бжыгъэрылъанэ Iэмалхэм хуэгъэкIуэным, узы фэ 
лIэужьы гъуэ щхьэхуэхэм япэщIэтыным, нэгъуэщIхэми 
хуэунэ тIауэ зэрыщытыр.

«Абыхэм я фIыгъэкIэ цIыху гъащIэр нэхъ кIыхь 
 хъуащ, къалъхуагъащIэ сабийуэ дунейм ехыжхэм я 
бжыгъэм хэщIащ, IэнатIэм и инфраструктурэм 
 зиужьащ. Махуэ къэс жыхуаIэм хуэдэу медицинэ 
 IуэхущIапIэщIэхэр къызэIудох, илъэсым къриубыдэу 
 мини 4-м щIигъу хуэзэу. ЦIыхухэр хуейщ абыхэм 
зыхуэныкъуэ дэIэпы къуныгъэхэр зэрыщагъуэтыным 
хуэщIауэ сыт и лъэны къуэкIи къызэгъэпэщауэ щы-
тыну, абы ипкъ иткIи, дэ ди къалэнщ дэтхэнэ зы Iуэху-
щIапIэри къызыхуэтынышэу зэрыщытыным дыху-
щIэкъуну.  Медицинэм  и  унэ тIыныгъэ псоми я            
мылъку-техникэ лъабжьэр егъэ фIэ кIуэнымкIэ лэжьы-
гъэхэр  йокIуэкI. ЩIыналъэхэм яIэры хьащ «ДэIэпы-
къуэгъу псынщIэ» машинэу мини 9-м  щIигъу, поликли-
никэу  79-рэ яухуащ, мин 1,3-м нэблагъэм зэ гъэпэ щы-
жыныгъэхэр щрагъэкIуэкIащ. Къищы нэмыщIауэ, Уры-
сейм къыщызэрагъэпэщ узыфэ щхьэ хуэхэм хухэха 
 медицинэ центрхэр. Ди мурадщ Онкологие диспан- 
серу 8, цIыхухэм япэ медицинэ дэIэпыкъу ныгъэхэр 
 щрат IуэхущIапIэу 466-рэ, сабий сымаджэщу 10 духуэ-
ну. Медицинэ технологиер йофIакIуэ, шэч хэмылъу, 
ахэр дэIэпыкъуэгъушхуэщ узыр и чэзум къэхутэным-
кIэ, абы нэгъэсауэ еIэзэнымкIэ, ауэ мыхьэнэшхуэ иIэщ 
цIыхум и узыншагъэм хуищIыж гулъытэми. Медицинэ 
лэжьакIуэхэм цIыхухэм гурагъэIуэн хуейщ узыншэу 
псэуным гулъытэ хуащIын зэрыхуейр, абы теухуауэ 
 ящIапхъэхэм щагъэгъуэзапхъэщ, ар хабзэ яхуэхъумэ, 
узыфэ куэдым щыхъума зэрыхъунур», - жиIащ минист-
рым.

ЗэIущIэм  щагъэлъэпIащ  «Узыншагъэр хъумэн» 
лъэпкъ проектым хыхьэу «ЦIыхухэм япэ медицинэ 
дэIэпыкъуныгъэхэр щрат IуэхущIапIэхэр къэгъэ-
щIэрэщIэжын» программэр гъэзэщIэнымкIэ ехъулIэ-
ныгъэфIхэр къэзыгъэлъэгъуа щIыналъэхэр. ЗэфIэкI 
 лъагэхэр зиIэ хэгъэгуи 10-м ящыщщ Къэбэрдей-Балъ-
къэр Республикэри. 2021 - 2023 гъэхэм къриубыдэу 
 Налшык дэт поликлиникитIрэ Дыгулыбгъуей къуажэм 
щылажьэ апхуэдэ зы IуэхущIапIэрэ къагъэщIэрэ-
щIэжащ. Дохутыр амбулаторэу 3, фельдшер-акушер 
пункту 1 яу хуащ, IуэхущIапIэ 21-м зэгъэпэщыжыныгъэ 
лэжьыгъэхэр щрагъэкIуэкIащ, медицинэ Iэмэпсымэу 
217-рэ, автотранспорту 60 къащэхуащ. А Iуэхум хъар-
зынэу зэре хъулIам папщIэ, республикэм хуэгъэпса 
фIыщIэ тхылъыр Къалэбатэ Рустам къратыжащ Голи-
ковэ Татьянэрэ Мурашкэ Михаилрэ.

Апхуэдэу а махуэм Къэбэрдей-Балъкъэрым и плIа-
нэпэм щылэжьащ эндокринолог Гугъуэтыж Эльвирэ, 
кардиолог Лыджыдэ Элинэ, терапевт ЛIыхъугу Ар-            
инэ сымэ. Ахэр цIыхуи 100-м щIигъум я узыншагъэм 
кIэ лъыплъащ икIи зыхуэныкъуэ чэнджэщхэр ира-           
тащ.

ЩХЬЭЩЭМЫЩI  Изэ.

Мэзкуу къалэм и ВДНХ-м мазэ зыбжанэ хъуауэ щекIуэкI 
«Урысей» лъэпкъыбэ гъэлъэгъуэныгъэм иджыблагъэ 
щызэхэтащ хьэрычэтыщIэхэм я махуэ. Абы и лэжьыгъэм 
ирихьэлIащ Къэбэрдей-Балъкъэрым и лIыкIуэ гуп,  КъБР-м                
и Правительствэм и УнафэщIым и япэ къуэдзэ Къуныжь 
МуIэед я пашэу. 

РЕСПУБЛИКЭМ и IуэхущIапIэхэм я зэфIэкIхэр щагъэлъа-
гъуэ стендыр къызэригъэпэщащ «Си хьэрычэт IэнатIэ» щIы-
налъэ центрым, КъБР-м Экономикэ зыужьыныгъэмкIэ и ми-
нистерствэм и нэIэ щIэту, «Хьэрычэт мащIэмрэ курытымрэ» 
лъэпкъ пэхуэщIэм ипкъ иткIэ. 

Къэбэрдей-Балъкъэрым и стендым деж щагъэлъэгъуащ 
республикэм и IэпэIэсэхэм, дэрбзэрхэм, дыщэкIхэм, нэ-
гъуэщI хэми я IэдакъэщIэкIхэр икIи гъэлъэгъуэныгъэм къри-
хьэлIахэм ядэгуэшащ я лэжьыгъэм хэлъ щэхухэмкIэ, я про-
дукцэхэр зэращI щIыкIэхэм я IэмалхэмкIэ.

 ЗэIущIэм щыIащ икIи ди республикэм и стендым къыб-
гъэдыхьащ УФ-м и Правительствэм и УнафэщIым и япэ 

 къуэдзэ Белоусов Андрей. ХьэрычэтыщIэхэм я махуэм 
къызэхуэсахэм абы яжриIащ Урысейм и мэкъумэш-про-
мышленнэ комплексыр, къэралым щимызакъуэу, дунейпсо 
экономикэми щIэгъэкъуэн зэрыхуэхъур. «Япэм нэгъуэщI 
щIыпIэхэм ерыскъыпхъэхэр къыщытщэхуу щытамэ, иджы дэ 
ахэр хамэ къэралхэм яхудогъашэ икIи лIэужьыгъуэ куэ-
дымкIи зыкъызыдогъэпэщыжыф, дэкъузэныгъэ къыда-
щIылIахэм щхьэкIи къэмынэу», - жиIащ Белоусовым. 

Бизнесымрэ инвестицэмрэ къэралым зэрызыщаужь щIы-
кIэм теухуауэ зэIущIэм къыщыпсэлъащ УФ-м экономикэ зыу-
жьыныгъэмкIэ и министр Решетников Максим. 

«Евразие экономикэ зэгухьэныгъэм ипкъ иткIэ ди къэра-
лым илъэс кIуам сату ядищIащ Китайм, Индием, Мысырым, 
Хьэрып Эмират Зэгуэтхэм, Бразилием, Сингапурым, Вьетна-
мым, нэгъуэщI къэралхэми. А зэпыщIэныгъэхэм лъэныкъуэ-
хэм фIы куэд къахуихьащ, адэкIи зыдужьынымкIэ хэкIыпIэхэр 
къигъэнэIуащ», - къыхигъэщащ министрым.

 
ХЬЭЩЫКЪУЕЙ  Олег. 

ЗэфIэкI лъагэхэр зиIэ
хэгъэгуипщIым хабжэ

УФ-м и Президент Путин Владимир мазаем и пэм «Хэ-
кум и хъумакIуэхэр» фондым и лэжьыгъэр зытещIы-
хьахэм зригъэубгъуащ. Иджы абы хузэфIэкIынущ езым  
и ахъшэкIэ иджырей мардэхэм тету къыдагъэкI протез-
хэмкIэ СВО-м хэтахэр къызэригъэпэщыну. Нэхъ ипэкIэ  и 
къалэну щытар а Iуэхум тещIыхьауэ Урысейм и Социа-
льнэ фондым щыхьэт зэрытехъуэ электрон тхылъыр 
къыщыдахынымкIэ щIэгъэгъуэн яхуэхъунырт. 

КЪЭБГЪЭЛЪАГЪУЭМЭ, узыншагъэр зэрырагъэфIакIуэ 
техникэ хьэпшыпхэмрэ протезхэмрэ пщIэншэу къаIэ ры-
хьэнымкIэ фондым мы зэманым зыщIигъэкъуащ дзэ Iуэху 
хэхам хэта цIыху мин 1,8-м.

- IуэхущIапIэм и къалэн нэхъыщхьэхэм ящыщщ ди 
 зауэлIхэм медицинэ дэIэпыкъуныгъэ ягъуэтынымкIэ за-       
щIэгъэкъуэныр. Дэ дыхущIокъу, хуэныкъуэхэм медицинэ 
Iэмэпсымэхэр ялъэгъэIэсыным и мызакъуэу, ахэр къызэра-
гъэсэбэпынуми хуэIэрыхуэ хъунымкIэ защIэдгъэкъуэну. 
Апхуэдэу дадолажьэ медицинэ, къэхутакIуэ, узыншагъэр 
щрагъэфIакIуэ IуэхущIапIэ нэхъ цIэрыIуэ дыдэхэм. Урысейм 
Промышленностымрэ  сатумкIэ  и   министерствэм   и 
ЦIыхубэ медицинэ къэхутэныгъэ центрым ди зауэлIхэм я 
узыншагъэм зэпымыууэ щыкIэлъоплъ - протезыр щы-
хуагъэхьэзырым къыщыщIэдзауэ ар къагъэсэбэпыфу егъэ-
сэным щыщIэкIыжу, - жеIэ «Хэкум и хъумакIуэхэр» фон- 
дым и унафэщI Цивилевэ Аннэ.

Абы къыхигъэщащ Донбассымрэ Новороссиемрэ зэры-
щагъэбелджылар СВО-м хэтауэ ныкъуэдыкъуагъ зыгъуэта-
хэр спортымрэ физическэ щэнхабзэмрэ зэрыхэтыфыну 
IэмэпсымэхэмкIэ къызэгъэпэща зэрыхъунур. Псалъэм 
 папщIэ, 2024 гъэм и япэ мазищым апхуэдэ протезхэр 
 хуагъэхьэзырынущ цIыху 60-м. 

Мы зэманым IуэхущIапIэм координатор мини 3,5-рэ що-
лажьэ. Абыхэм яхэтщ хэкум и хъумакIуэу хэкIуэдахэм я 
 унагъуэхэм щыщ цIыхуи 100-м щIигъурэ дзэ Iуэху хэхамрэ 
 нэгъуэщI зауэхэмрэ я ветерану 300-м нэблагъэрэ. Фондым 
лэжьэн зэрыщIидзэрэ къаIэрыхьащ СВО-м хэтахэмрэ 
абыхэм я Iыхьлыхэмрэ къабгъэдэкIыу зэрызыхуагъазэ 
т хыгъэ мин 740-м нэс. Абы щыщу Iуэхугъуэ мин 630-р зэха-
гъэкIащ, къэнахэм адэкIи йолэжь. «Хэкум и хъумакIуэхэр» 
урысейпсо фондым зэгурыIуэныгъэ 40-м щIигъу ярищIы-
лIащ IуэхущIапIэ зэхуэмыдэхэмрэ медицинэ, мылъку 
къэлэжьыным зи лэжьыгъэр темыухуа нэгъуэщI Iэна-
тIэхэмрэ. 

- Дзэ Iуэху хэхам хэтахэмрэ абыхэм я унагъуэхэмрэ ядэ -        
Iэ пыкъуным теухуа куэд зэфIэдгъэкIащ. Абы щыгъуэми 
щыIэщ хабзэм зэхъуэкIыныгъэ хыумылъхьауэ, къэралым и 
правительствэмрэ министерствэ щхьэхуэхэмрэ я дэIэпы-
къуныгъэ хэмылъу дызэмыбэкъуэфыну лъэпощхьэпохэри. 
Псалъэм папщIэ, УФ-м Узыншагъэр хъумэнымкIэ и ми-
нистерствэм мы зэманым дедгъэкIуэкI лэжьыгъэр зытеу-
хуар ди лIыхъужьхэм я узыншагъэр къегъэпщытэныр къэ-
ралым и щIыналъэ псоми къызэрыщызэрагъэпэщынырщ - 
дзэ Iуэху хэхам къыхэкIыжа и ужькIэ, гъэ къэс илъэсищым 
къриубыдэу зыкIэлъыгъэплъыжыныр къэлъытауэ, - ды-
щIегъу фондым и унафэщIым. 

Апхуэдэуи Цивилевэм къыхегъэщ псапэ Iуэхухэр къызэ-
зыгъэпэщ IуэхущIапIэхэм фондыр зэрадэлажьэм и фIы-
гъэкIэ, лIыхъужьхэм зыкъызэрыхуагъазэ Iуэхугъуэ  нэхъыбэкIэ 
зэрызыщIагъэкъуэфыр. «Псалъэм и хьэтыркIэ,  ветеранхэр я 
унэ къэкIуэжа нэужь, я дзэхэр Iурагъэлъхьэным ихьыну 
ахъшэм щыпэмылъэщ куэдрэ къохъу. Дэ дыхьэзырщ апхуэдэ 
IуэхукIэ зыкъытхуагъазэми, псапэ фондхэм щызэхуахьэс 
ахъшэхэм щыщ абы хухедгъэхыну», - пещэ цIыхубзым.

Абы зэрыжиIамкIэ, къэкIуэну зэманым фондым и мурадщ 
ветеранхэмрэ абыхэм я унагъуэхэмрэ хуащIэ Iуэхутхьэб-
зэхэмрэ дэIэпыкъуныгъэхэмрэ арэзы къищIрэ-къимыщIрэ 
къипщытэну.

Цивилевэм къызэрыхигъэщамкIэ, «Хэкум и хъумакIуэхэр» 
фондыр мы зэманым йолэжь дзэ Iуэху хэхам хэту зи Iэпкъ-
лъэпкъым сэкъат игъуэтахэм я псэупIэхэм нэхъ тыншу 
зэрыщызекIуэн, зыхуей щыхуэзэн хуэдэу къызэры зэра гъэ-
пэщынуми. Псалъэм папщIэ, пщэфIапIэм щIэтыпхъэхэр 
къызэрагъэсэбэпыфынум тещIыхьауэ хуащI, зытхьэ щIы-
пIэхэр, стIолхэр я лъагагъ-лъахъшагъкIэ узэрыхуейм хуэдэу 
тебухуэу хуагъэув, «умный дом» IэмалымкIэ къызэрагъэ-
пэщ. Япэу апхуэдэ пэшхэр зыхуей щыхуагъэзар Москва об-
лас тырщ.

«Иджыпсту фондым егъэхьэзыр къыщыгугъхэм зэра-
дэIэпыкъуну Iэмалхэм нэхъри зэрызригъэубгъуну щIыкIэр», 
- къыхегъэщ Цивилевэм.

БАГЪЭТЫР  Луизэ.

Къащыгугъхэм 
зыщIагъакъуэ

Дызэкъуэту

ХьэрычэтыщIэхэм  я  ехъулIэныгъэхэр

тхакIуэ, философ, публицист, тхыдэдж Бейтыгъуэн Сэфарбий. 
Абы и IэдакъэщIэкIхэм ящыщу цIыхухэм нэхъ псынщIэу яп-
хъуа тэр и жыIэгъуэхэр арагъэнущ, ахэр нэхъ тхыгъэ кIэщIщи, 
гушыIэрэ ауанкIэ гъэнщIащи.

КIэщIми, гупсысэу щIэлъыр  куущ, анэдэлъхубзэм и бея-
гъымрэ тхакIуэм и акъыл жанымрэ узэрыпэлъэщын щIэныгъэ 
уимыIэмэ, и купщIэр къып хуэ мыубыдыну. Псалъэм папщIэ, 
иджырей дунейм къезэгъ дыдэкъэ мыпхуэдэ жыIэгъуэр: «По-
литикэ: дунейм и щытыкIэр зэ лъытар къуагъкIэ зэхэзекIуэ 
пшэхэращ». ЦIыху хьэл кърипщIэну ирикъункъэ «Къуэгъэна-
пIэм къуэсыр утыкум нэсам хуопсалъэ». Узыгъэдыхьэшх-узы-
гъэгупсысэкъэ: «Щхьэм имылъмэ, ари ныбэщ». Дэтхэнэ щап-
хъэр къэпхьын?! Уигу ибубыдэну узыхуей защIэщ. 

Езыми фIыщIэшхуэ хуэтщIу, ди гуапэу тыдодзэ «Адыгэ пса-
лъэм» дзыхь къыхуищIа жыIэгъуэхэр. Ахэр щIэщ, тхылъ хъуну 
иджыри хунэмысауэ. 

УЭРДОКЪУЭ Женя.

Мардэншэ дуней
(ЖыIэгъуэхэр)

ЦIыхубзым IумпIэр фIэфIщ, езым иIыгъмэ.
Акъыл щIэныгъэншэрэ щIэныгъэ акъылыншэрэ: 

акъылыншэр шынагъуэщ.
Пэжыр къыщIэбгъэщамэ, зыхуэсакъыж.
Зэгъунэгъухэм еплъытмэ, зэрымыцIыхухэр IэплIэ-

ешэкIщ.
Акъылым псалъэр егъэмащIэ, ирекъух, ахьмакъым 

къыIуролъэлъ.
ЗэхуэкIуэтэным акъыл хуейщ, зэпикIуэтыныр де-

лэмкIи зэфIокI.
Уафэм къехуэхым хуэсакъ - ущIипIытIэнщ.
Дунейм зэрытетымкIэ мыарэзым гъащIэр хуэфа-

щэкъым.
Дуней еплъыкIэ щхьэхуэ зиIэр цIыху хэщыпыхьащ.
Къызыхуэтымрэ зыхухэтымрэ саходэ: зэм зыр 

къыхызох, зэм - адрейр. 
Бжьыныхур умышхмэ, и мэр къыпщIихьэркъым, - 

апхуэдэщ мэ зыщI дэтхэнэри. 
Ныбэм зи щхьэр къипIиикIми и щхьэ Iуэху зэрихуэу 

жиIэнущ. 
Гъуэгу пхэнжым узэрытетым гу лъыптэмэ, захуэм 

ирикIуэн щIэбдзэнщ. 
ФIыщIэ жыг зыхуэфащэм хесэж. 
Жьэ ущIам къуэдзапIи фIэдзапIи иIэкъым.
ЦIыхугъэм хуэфащэу зы махуэ псэуфар пщIэншэу 

дунейм тетакъым. 
Гъуэгур пхэнжмэ - текIыгъуейщ, захуэмэ - теты-

гъуейщ. 
ФIыри Iейри зигу къэмыкIыр тIуми щыщкъым. 
Шылъэгу кIэлъэфыр зыфIэауанхэр зэфэзэщу щхьэ-

къэбщ: абы и зекIуэкIэр и гъащIэ кIыхьым елъытащ.
Къэгъазэ зимыIэм укIэлъымыгъыу къэнам зегъэ зэгъ. 
ЦIыхухэр зэхуэдэщ пщэм нэсыху. 
Насыпыр шейтIан IэщIагъэщ. 
Пэж дыдэр щхьэгъэпцIэжщ - щыIэкъым.
Щытхъум хуэдэгур тхьэкIумэ жанщ. 
Ущиен  псоми яфIэфIщ, ауэ ар зыхуэфащэр 

 Iущырщ. 
Куэдым хуэныкъуэр акъылкIэ щIакъуэщ. 
Псалъэ ткIыбжьрэ вы бжьакъуэрэ. 
Ахърэтым здэпхьыр дунеягъэкIэ уи Iыхьэщ. 
Псалъэ жагъуэ зыутIыпщымкIэ къокIэрэхъуэкIыж. 
ГупкIэр къызыхуигъэщIамкIэ гублащхьэщ. 
Щхъухьыр IэфIу зэхэщIащ.
ЩIэныгъэлIым зыкъыфIэщIыжмэ, гущыкI хуащI.
Губзыгъэр чэнджащэурэ Iуэхур елъахъэ, делэ 

зыфIащам зэфIех.
Уи щхьэм псори иумылъыт, нэхъыфIи нэхъыкIи 

щыIэщ. 
Хэт сыт хуэдэ псэукIэ имыIэми и нэпс Iыхьэ щIе-

гъэкI. 
Ныбжьыр здынэсамкIэ псэм уемыупщI - хищIыкIыр 

мащIэщ. 
Гум Iэджи къреху - нэхъыбэр лъабжьэншэщ.
Лъэрытету къызэтенэмэ, жьыкIэфэкIэм я кIэн къи-

кIащ. 
Пэжри пцIыри къэрабгъэщ, гъуэрыгъуэу за-

гъэпщкIу.
ЦIыхубэр насыпыфIэ пщIын къыпфIэщIу ущIэмып-

хъуэ - зэIыпщIэнущ.
Щытхъуншэмрэ щытхъупс къызрагъэжэхымрэ: 

узыншэрэ сымаджэрэ. 
ПащIэмкIэ тхьэлъанэ ящIу щытащ, иджы жьакIэ 

ягъэкI.
ЖыIэзыфIэщыр нэхъыбэу акъылцыджхэм къахокI.
ШейтIанымрэ шыдымрэ: тралъхьэр я хьэлъэщ.
ЗэлIзэфызыр набгъэмэ, тIури дагъуэншэщ.
ТхьэгъэпцIым шейтIаныр и тхьэщ, ауэ ари егъэпцI.
БлэкIа зэман щыIэкъым, адэ-анэм хуэдэщ.
Зэм нэфщ, зэм дэгущ, зэм бзагуэщ: хьэщхьэвылъэ 

лъэпкъщ.
Зи лъакъуитI зэхуэмыдэр лъэрытетщ, щхьэншэр 

лъа шэщ. 
Дэтхэнэ муслъымэнри зытетыр хьэрып дунейщ.
Жьыгъэм цIыхур щощтэ, нэмысынуи хуейкъым.
ФIыр нэхъыфIыжым зэIещIэ.
ЗэчиймкIэ дунейр къызэрыгуэкIхэмкIэ ахърэтщ. 
Псэр ныбэм къыщоуш. 
Пэжым щотхъури, пцIыр къащтэ - жьымрэ щIэмрэ 

ещхьщ. 

ПцIыр пэжым къыгуэпчмэ, гъащIэр зэшыгъуэ хъунущ. 
ФIыщIэри щытхъури хъарзынэщ, фIыуэ уесэ бауэмэ.
Къэгъазэ-нэгъазэ зимыIэр зэманырщ: гъащIэр 

къы щIадзэжми, зэIащIэн пэрыхьэту ягъуэтынущ.
Сэтей къащIыну дзыхь ямыщIурэ гупсысэ-гурыщIэ 

зэпэщхэр псэм и къуакIэбгыкIэхэм щокIуэдыж, ар 
-дыдэмкIи лъэпкъ зэхэщIыкIыр хелъафэ.

Псалъэ кIыхьыр жызыIэмкIэ кIэщIщ.
Куэдыр псыкIэщ, мащIэр берычэтщ.
Фызыр губжьмэ - тоуж, и бзэр иубыдмэ - екIужыпщIэр 

уи фейдэщ.
ЖамыIэмэ нэхъыфIыр ерыщу къапсэлъ. 
Псэм и щхьэр иужэгъумэ, щхьэм и псэр пэщIэтып-

хъэщ. 
ЦIыхур тхьэ унафэкIэ дунейм тетмэ, захуэуи къуан-

шэуи лъытэн хуейкъым. 
Хэдэри хэплъэхэкIыжри натIэм къритхащ, нэу-

фIыцIщхьэрыуэри жьуджалэчщ. 
ЦIыхур къызыхуигъэщIа гъащIэм еплъытмэ, къы-

щIигъэщIар сыт жыуегъэIэ.
МахуэфI, лIэкIафIэ жызыIар нэхъыфIи хуейт.
ЗэIыпщIар къуащIам хэбжэ.
Зым и фIэщхъуныгъэр адрейхэм даIыгъыпхъэу ди-

ным къелъытэ. 
Узыхэдэн зэрыщымыIэр къэпщIэху пхухэтщ. 
Тхьэмпэхэр пыхужкIэ жыгым зигъэпсэхуркъым - 

 къуаргъхэм тIысыпIэ ящIыж.
Афоризмэм дунейпсо къэхутэныгъэ мыхьэнэ иIэщ. 
Щыуагъэр гъуэгу теувэмэ, илъэсищэкIэрэ пэж 

 къафIэщIу ирикIуэнкIэ мэхъу. 
Псэущхьэхэм я Iэпкълъэпкъыр зэман ткIыбжьхэм 

хуэщIащ, цIыхум зихуапэурэ уаери хуабэвэхри 
хуэмыхьыж хъуащ. 

Хъыжьэ, лIыхъужь, къэрабгъэ: зэщыщ гупщ.
Зыжьэу зэдыжаIэр гупсысэ чэнжщ. 
ГукIэ къапсэлъыр зэхэзыхыр тхьэкIумэ жанщ.
Лажьэм зигъэгувэми, пасэу къос.
ТхьэкIумэм щыщIэми, мыхъумыщIэу зэхихым кIэ-

ричыркъым. 
ЖаIэ мыхъу нахуэр щэхуу нэхъыбэрэ зэIэпах.
Фызым къигъапцIэ къыфIэщIу дэпсэуфыр бэшэчщ. 
Щхьэм унафэ зыхуищIыжыфмэ, зэлъэIуни щIэ-

лъэIуэни щыIэкъым!
ЗэдэгушыIэхэм гушыIэкIэ ящIэ.
Лъагъуныгъэ насыпыр кIуэм-кIуэурэ ещIэкъуауэу 

щIедзэри, и лъэр щIоху. 
Ягъэкъуаншэр тхьэм фIэкъабылмэ, хэт зыщIэр?
«ШынэхъыщIэ» яфIищу цIыхур зыхуеплъых псэущ-

хьэхэм зыдэплъеин хабзэ яхэлъщ - зинэрылъху яхэт-
къым.

НэгъуэщI къимыкIми, гум жьы дезыгъэху псалъэр 
сэбэпщ.

ПцIым зыгуэрурэ тэлайкIэ удекIуэкIынщ, пэжым 
фIэкIыпIэ иIэкъым.

ЩIы щIагъым щIэлъыр къыщIахри, щIы щIыIум 
щызэрофыщI.

Гупсысэр зэрыхуейуэ бутIыпщмэ, цIыхущIэ къигъэ-
щIы ну ущыгугъ хъунущ. 

Драхьей-кърахьэхыр нобэ-пщэдейщ. 
Лъагъуныгъэм и зекIуэкIэм джэдур уигу къегъэкI.
Жейнэдыр дыгъуасэншэщ: пщэдджыжь пшэплъи 

илъэгъуакъым, пщыхьэщхьэри хуэфащэкъым. 
ЛъэIур зыужэгъуам и щIыб къигъазэми емыкIун-

шэщ.
Чэнджэщыр зратым и щытыкIэм хуэмыгъэпсамэ, 

щыуагъэщ. 
Делэм гуэныхьри псапэри и зэхуэдэщ. 
Дыджыр шхыдэм занщIэу поджэж: пэж е пцIы?
ЗыпшийкIэ лъагапIэм унэсыркъым - зыIэтын хуейщ.
Псэрэ щIэныгъэрэ: къозыщIэрэ къэзыщIэрэ. 
ГъащIэр щыкIэкъинэми IэфIщ, ауэ лIы хэкIуэтар 

фызым ипэ ихуэмэ, ари насып сортщ.
ЩIалэгъуэм къызэринэкIыр фIыми Iейми бали-

гъым и лъабжьэщ, щхьэкIэр езым ещIыж.
Псэм унафэр Iэрыхьэмэ, езыри зэIохьэ. 
Гупхэрыс.
ЗызыгъэлIыфIыр лIыгъэншэщ. 
Узыхьыну псым зэпрыкIыпIэ иIэкъым - гъащIэри 

псы ежэхщ.
Бамэ зыщIым къыщIихьэркъым.
Гъуэгу хэзышым: и кIэм нэсу умыубзыху, ирикIуэн 

щыIэкъым.
Лъагъуныгъэм узыншэу къелам гъащIэ иIэщ.
ЩIэныгъэм къыщIигъуурэ кIуэр Сократ гъунэгъу 

 хуохъу.
Жэуапыр щIэгъэщхъуамэ, упщIэм зеущэхуж.

Щхьэхынэм щысын кIыхьыр хуэмыхьыж хъури, зы 
зэман зигъэхъеящ.

Щхьэусыгъуэм и щхьэусыгъуэр щхьэгъэузщ.
Iэщыр ягъэхъухэм я закъуэкъым… Iэщыхъуэхэми 

хэплъэн хуейщ.
Псалъэ гуапэ къыпхужаIэмэ, щIэщыгъуэщ - нэ-

гъуэщIхэми зыгуэр ялъыгъэс.
Хамэ дин зыIыгъыр Iумпэм зыщIым гуэныхь къи хь-

ми ищIэркъым - дэтхэнэ фэщхъуныгъэри Тхьэшхуэм и 
Iэмырщ.

Чыристаным Суд шынагъуэ зыфIищар щызэхэ-
тынур дунейр къутэжмэкъым - Алыхь зи закъуэр щы-
хуей дакъикъэращ.

ЗэрымыщIэкIэ къыпщыщIынум фIэкIыпIэ иIэ- 
къым. 

Псалъэм фIы къимыхьынумэ, екъух.
Си цIэмкIэ соIуэ! (Тхьэлъанэ).
Узыхуэмейхэр зыхэбдзу щIэбдзэмэ, къыпхэнэжы-

нуIа?
Иблис Iэдэм и щхьэр хуигъэщхъын щIимыдам и 

щхьэусыгъуэр иужькIэ Тхьэм жэнэтым къызэрыщIиху-
жам IупщI ещI. 

Псалъэр бутIыпщмэ, зрелъэфыхь, пIэщIэкIмэ, къэ-
гъазэ иIэкъым. 

Щхьэзакъуэ гъащIэр мыщIагъуэми, зыбгъэгусэу 
умытIысыжу зыщIэгъакъуэ - нэгъуэщI уиIэкъым.

Хъуэхъумрэ хъуанэмрэ: тIури дерсщ, къыхэпхыф  -
мэ. 

Дадэкъуапэ - акъыл къуапэ.
Хьэл-щэным зихъуэжурэ зокIуэ: е йофIакIуэ, е йо-

кIакIуэ.
Псэр пщэ хъууэ щытамэ, ауэ къозытын гъунэжу 

бгъуэ тынт.
Псалъэ Iэрыхуэр псэм йохуэбылIэ.
Насыпрэ насыпыншагъэу цIыхум къыщыхъур Тхьэм 

нэгъуэщIу къилъытэнкIэ хъунущ. 
Щхьэусыгъуэр цIыхугъэм хуэлажьэмэ, нэхъыбэ 

 ирехъу.
Гъэгъам щIалэгъуэр егъэгуфIэ, сэ си гур хегъэщI, 

зэрыгъужынур сощIэри.
ПсэмкIэ акъылыр зэшыгъуэщ, акъылымкIэ псэр 

зэштегъэущ.
Зэщыгугъхэм ирагъэлеймэ, къащIэкIуэжынущ.
Махъшэ зиIэр чэруанакIуэу езгъэжьэнт - игу зэб-

гъам тригъэубжьытхэу.
Iэпкълъэпкъ пщыкIутIыр лейкъым, нэхъ мащIэу 

щытамэ нэхъыфIт.
ЛIэр дунейм трах, къанэр зэрытох.
Лъагъуныгъэр хьэрф къизымытхъэ псэм и усэщ.
Щхьэзакъуэ гъащIэр адыгагъэкъым.
Делэм къигъэгубжьым хущощIэ.
ЩхьэзыфIэфIым и щхьэм зыхуегъафIэ - тхьэры-

къуэ пщэхущ.
ТхьэмыщкIэ къузгъунрэ бей хьэлэлрэ щыIэкъым.
Жьырытэджым и мыхьэнэр къызыхуэтэджым 

елъытащ. 
Псэр псэхэх щымыIэм пэплъэркъым, Iэпкълъэп-

къым хогъуэ, зэрыжаIэр шыпсэщ.
ГъащIэр кIэщIуи кIыхьуи щыIэу жаIэ: тIури                       

бжьизщ.
Махуэ уэм, цIыху щхьэукъуэ: дунейр Iуэхуншэщ. 
ФIэщхъуныгъэр жей IэфIщ - къэушыну хуейкъым.
Хьэрэ пэт уи гъын къегъакIуэ, нэпс щIигъэкIыу 

 плъагъумэ е къугъыу зэхэпхмэ.
Пэж зыкъом хэти ещIэ, гъэзэщIэн гугъу зыми 

 хуумыщI.
Къэбэрдей поэзием фащэу ПащIэ тетщ, иджы 

Iэджэм еуэ-еIэкIэ жьакIэ хуагъэкI.
Сомыр мащIэмэ, тумэн и уасэщ.
Нэхъыжьым едаIуэм нэхъыщIэр щIыдэплъеин иIэ-

нущ.
Псэлъэрейм гухэлъ хууигъэщIынщ жьэмейм.
Ди Iуэху зыхэмылъу къытщыхъур цIыхугъэ пща-

лъэкIэ щыуагъэщ. 
Гурыгъу-гурыщIэр хэIущIыIу умыщI - хэти абыкIэ 

къыбдэгуэшэнщ.
ЦIыхур къызыхуигъэщIа гъащIэм зэи арэзы техъуэ-

нукъым - аращ ахърэтым лъабжьэ хуэхъур.
ФIым и IэфIыр щIахыжмэ, гум дыджу къонэ.
Хэгъэрейм пщIэуэ иIэр зыхуэдизымкIэ хьэщIэм 

еупщI.
ФIыщIэмрэ зэхуэщIэмрэ зэхагъэзэрыхь: зэхуэщIэр 

тафэщ, фIыщIэр лъагапIэщ.
Шыдыр бгыщхьэм тетым Iумпэм ещI, ауэ къуэм 

дэхуэр къыдэзыхыжыр аращ.
УпщIэ гугъум жэуапкIэ уемыпIэщIэкI: апхуэдэм 

лIэщIыгъуэкIэрэ ямыгъуэту щылъыхъуэ щыIэщ.
Тхыдэр лъэныкъуитIу зэгуэтщ - политикэм ещанэр 

къегупсыс.
Лъэхъэнэ жыжьэхэм къащIэна гупсысэ куухэр 

апхуэдизу нобэщи, зэман щIихьауэ ежэкIыр и пIэм 
ижыхьауэ къыпщегъэхъу.

Зэхуэдэу цIыхуитIи зи махуитI зэхуэди къэхъуркъым: 
тIум щыщуи зыр лейт.

Чысэм пситI йохуэ - дунейм техуэркъым.
Зэманым къытригъэзэжу щытамэ, мэл щхьэзэт.
ХьэлыфIым зыри химыщIыкIыу нэгъуэщIхэр къыдо-

гуашэри, абыкIи щхьэпэщ.
Дохутырым зи хущхъуэгъуэ имыгъуэтыр щыуагъэм 

къыхэкIыу хъужынкIэ мэхъу.
ЦIыхухэр сыткIэ зэщхьэщыкIми, фэщхъуныгъэм 

зэщхь ещI.
ЦIыхур зыхуэпабгъэр къыпаубыдымрэ и Iэр зы-

хуэкIэщIымрэщ.
Бзагуэбзэр дунейм тетщ, жьэрэIурэм ахърэтым 

щылъыхъуэ.
ЛъапэпцIий - щхьэцIыкIу макъышхуэ.
Зэрыхъун хъуамкIэ къэна зэманыр лейщ.

Псалъэзэблэдз

Зыгъэхьэзырар
НЭЩIЭПЫДЖЭ  Замирэщ

Сабий
джэгукIэхэр

Дамэкъуэшэс

ЕкIуэкIыу: 6. Дамэ. 7. Псым. 8. 
СщIынщ. 9. Щэм. 11. Зэи. 12. Мэл. 14. 
Гъэрмэ. 15. Ептыр. 16. Зей. 18. ЕщIэ. 
20. Лъагъу. 22. Ныбэм. 24. ЗиIэ. 25. 
Ажэр.

Къехыу: 1. Банэ. 2. Уэс. 3. Адыгэ. 4. 
Ипщ. 5. ПыIэ. 10. Мардэ. 12. Мэз. 13. 
Лей. 17. Еубыд. 19. ЩIэин. 21. Анэм. 
22. Нэд. 23. Магъ.

Баклан японский - Япон хыбабыщ
Глухарь - Хъунгъар, бзудэгу, бзыудэгу
Лунь степной - Жьец, мэкъупIэжьец
Мухоловка-пеструшка - Жьыкъанкъуэлэн
Лысуха - Псыджэд, къамылджэд
Балобан европейский - Къыякъ
Воробей снежный - Уэсбзу
Стеноглаз - Дурэшбзу, бзудамэплъ
Воробей черногрудый - БзубгъэгуфIыцIэ
Орел горный - Къуршыбгъэ
Сплюшка - ЖьындуцIыкIу
Орел-карлик - Бгъэжьей
Синица усатая - ЦIыжьдадэжьэгъуху 
Синица хохлатая - АмкIыщ
Красавка - КърупщэфIыцIэ
Краснозобик - Бгъэгуплъ
Галка альпийская - Къуалэпэгъуэ
Барсучок - Бгъэнбзу

Галстучник - Щхьэщ, пшахъуэджэд
Бекас - Сыр-сыр, бзупэкIыхь, удыдж

ДжэгукIэ гъэщIэгъуэнщ 
икIи гугъущ. Илъэс 14 - 18-хэм 
ит щIалэхэр иризэдэджэгуу 
щытащ, ауэ зи къарум къи-
гъэгугъэ нэхъыжьхэри иризэ-
пеуэ хъурт. Джэгум дамэ-
къуитI и Iэ зырызымкIэ къещ-
тэ, ахэр и зэхуэдитIым деж 
щиIыгъыу щIым трегъэувэ. 
ИтIанэ и лъакъуэхэр зэбгъу-
рыту я пIэм зэритым хуэдэу 
дамэкъуэхэр гъуэрыгъуэу 
 игъэIэпхъуэурэ щIым зыде-
укъуэдий, дамэкъуитIымрэ 
и лъапэхэмрэ фIэкIа щIым 
темыту. 

Ар зыщIыфахэм джэгукIэр 
нэхъ гугъу, нэхъ гъэзэщIэ-
гъуей ящI. Абы щхьэкIэ, 
игъэ Iэпхъуэну щIым къыт-

Ар  пэжщ

Къуалэбзухэм  я  цIэхэр

Чэнджэщхэр
рича дамэкъуэмкIэ ар щIым 
игъэу выжыным и пэкIэ ад-
рей щIым тетым йотIыркъ, 
итIанэ егъэбакъуэри егъэув. 
Апхуэдэххэурэ аргуэру щIым 
зыдеукъуэдий. Ари зэфIа-
гъэкIыфа иужькIэ нэхъри 
 нэхъ гугъу ящI: щыкIуэкIи 
къыщагъэзэжкIи дамэкъуэ-
хэр зэрагъэтIыркъ. 

Апхуэдэу зыщаукъуэдийми 
къыщызэфIэувэжми зэра-
гъэтIыркъыурэ щIалитI-щым 
дамэкъуэшэсыр яхузэфIэкIа 
нэужь, нэхъ лъэщ дыдэр 
 къращIэну дамэкъуэхэр зэ-
ри гъэтIыркъыурэ щIым зы-
дэзукъуэдиям и гупэм пыIэ 
ягъэтIылъырти, ар дзапэкIэ 
кърагъащтэрт (зэи, тIэуи, 
нэхъыбэкIи, зэрыхуейм хуэ-
дизрэ), ауэ пыIэр къищтэу 
игъэ тIылъыжа нэужь дамэ-
къуэхэр зэригъэтIыркъыурэ 
къызэфIэувэжын хуейт. Къы-
зэфIэмыувэжмэ, нэхъ ма-
щIэ рэ пыIэр дзапэкIэ къищ-
тами, къызэфIэувэжыфа 
щIа лэр текIуэрт. 

Дзэр быдэ хъун щхьэкIэ 
гуэдзым къыхэщIыкIа кIытэ 
я жьэм жьэдалъхьэри, ягъэ-
ныщкIуурэ жьэдагъэлъ, 
яхуэшэчыху, итIанэ къыжьэ-
дадзыж. Апхуэдэурэ илъэсым 
къриубыдэу тхуэ-хэ ящI.

* * *
Тэрчдэсхэм тэмакъ узыр, 

бгъэч узыр зэрагъэхъужу 
щытар: абы щхьэкIэ гуэдз 
хуэнщIейр псы хуабэкIэ зэ-
хащIэрт, цIыху сымаджэм и 
пщэм тралъхьэрт, япхэжыр-
ти, нэху кърагъэкIырт. Апхуэ-
дэурэ тIэу-щэ ящIмэ, узыр 
 хъужырт.

* * *
Лъы зи мащIэ цIыхум  нэхъ 

ишхырейуэ щытын хуейщ 
бжьы ныху шыпсыр. Абы лъыр 
егъэ къабзэ, фIыуэ зэрегъа кIуэ.

* * *
Джэджьей, гуэгуш шыр 

цIыкIухэм бжьыныху, бжьын 
цIынэхэм я тхьэмпэр цIыкIу-
цIыкIуурэ  зэпагъэлъэлъри, 
хуэнщIейм хэпщауэ гъат-
хэм ирагъэшх. Абы витамин 
куэд хэлъщи, а шыр цIыкIухэр 
мысымаджэу, нэхъ къару яIэу 
къохъу икIи шхэрей мэхъу.

* * *
Матэкхъуейр жэмыр лъхуэ-

уэ махуищ дэкIа иужькIэ 
 къаша шэращ къызыха-
щIыкIыу щытар. Мыпхуэдэуи 
хахырт: лъатэпсыр шатэпскIэ 
зэIахырт, ар шэм хакIэжырти, 
абыкIэ матэкхъуей хахырт.

Бжьыныхур
сэбэпщ

Фэ  фщIэрэ?

ЕкIуэкIыу: 4. … и кIуэдыжыгъуэм дамэ 
къытокIэ. 5. Гъатхэм пасэу ди щIыпIэм 
къэлъэтэж къуалэбзу фIыцIэ. 7. Языны-
къуэ сабий цIыкIухэр лым зэреджэр. 8. 
КIыщокъуэ Алим и поэмэ «Бгы лъапэхэм 
…». 10. Адыгэ композитор цIэрыIуэ Балэ 
… 11. Егъэлеяуэ гурыщхъуэщI. 

Къехыу: 1. ПшахъуэщI. 2. Щыгъын 
лъэпкъ зыщымыгъ цIыху. 3. ЛIы и къуэ-
гъурэ … и гъуррэ. 5. Iэщым, хьеуаным 
зэреджэ нэгъуэщIыцIэ. 6. Къэп цIыкIу. 
9. Къэбэрдей-Балъкъэрым и компози-
торхэм я зэгухьэныгъэм и тхьэмадэ. 12. 
Гъавэ къэкIыгъэ. 13. Шатэм е тхъуцIынэ 
гъэвэжам и дагъэ.

Зэхэзылъхьар  МЫЗ  Ахьмэдщ.

Дыжэф пцIанэ хъуркъым. 
ЗыщI нэхърэ еплъ нэхъ Iэ-

зэщ.
Дыщэр и Iэм къыпощ. 
Улажьэу ушхэжын нэхъыфI 

щыIэкъым. 
Зы мэлыфэ тIэу трахыркъым.
ХамэIэр Iэгъэзагъэ щхьэкIэ, 

гугъэзагъэкъым. 
Дзыгъуэ пэтрэ щIымахуэм 

хуогъэтIылъэ. 
Гурэ гурэ лъагъуэ зэхуаIэщ. 
Хамэ ущие тхьэмахуэщ, хаб-

зэ хьэху махуищщ. 
Iуэху пщIыр Iуэху мэхъу. 
ЗылъэмыкI IэфракIэ и Iы-

хьэщ.
Насыпыр щагуэшым дурэ-

шым дэсащ. 
Нэгъуеипщ нэхъей, и закъуэ 

мэшхэж. 
Хамэр гъэшэраши унэр 

гъэшэрыуэ. 
Гурыщхъуэ нэрыщхъуэ ухуе-

шэ.
Зы мафIэ хъуаскIэм жылэ 

псор къресэкI.

Мазаем и 22-м ди газетым тета 
псалъэзэблэдзым и жэуапхэр:

Нартыху пIастапхъэ зэтеу-
дар кхъузанэ щабэкIэ яухуэнщI, 
 къина пхъашэр тIэу-щэ щIа-
гъэпщ кхъапIэ къыхэмынэуи, 
псы хуабэкIэ тхуэ-хэ  ялъэс. 
ПIастапхъэ лъэсар псы къэ-
къуалъэм хакIутэ, зэIащIэу-
рэ тIэкIурэ къагъэкъуалъэ, 
къыдрихьеяхэр чымчыркIэ 
къытрах. МафIэр цIыкIу ящIри, 
сыхьэт нэблагъэкIэ бэлагъ-
кIэ зэIащIэурэ Iув тIатIэ хъуху 
ягъа вэ. ЗэIащIэурэ нартыху хьэжыгъэ ухуэнщIар хаудэ, мафIэр 
 нэхъ ин ящIри, дакъикъэ 20 - 30-кIэ бэлагъкIэ япщурэ  ягъажьэ. 
Хьэзыр хъуа пIастэр шыуан джабэм кIэрымыпщIэу щытын 
 хуейщ. ПIастэ жьар зэрыпщтыру, псы щIыIэ тIэкIу зыщыхуа 
Iэнэм тралъхьэри, Iэхэр псыф ящIурэ см 8 - 10 и лъагагъыу 
яубэ, итIанэ ягъэупщIыIу. ПIастэр Iэнэм щытрагъэувэнум деж 
и щхьэфэр трагъэжри, бзыгъэурэ яупщIатэ. Дашх лы, гъэшхэкI 
шхыныгъуэхэм.

Халъхьэхэр (зы цIыху Iыхьэ):
нартыху зэтеуда щIэгъэпщауэ - г 135-рэ,псыуэ - г 500, нартыху 

хьэжыгъэу - г 65-рэ.

Шхыныгъуэхэр

ЛыпцIэр Iыхьэ-Iыхьэурэ 
зэпаупщI, я Iувагъыр см 
1,5 - 2, я хьэлъагъыр г 100 
хъууэ. ЯтхьэщI, шыгъу ща-
хуэри дакъикъэ зытхухкIэ 
щагъэлъ, шыгъур хыхьэн 
щхьэкIэ. Лы Iыхьэ шыуахэр 
тIэкIу ягъэжэпхъри, тебэм 
ит шыбжи итхъу къэп лъам 
халъхьэ, тебащхьэр тра-
пIэри, зы дакъикъэ-да-
къикъитIкIэ ягъажьэ, зэ-

ра гъэдзэкIри, мафIэ щабэм тету ягъажьэ, хьэзыр хъуху. Ар 
 тхъуэплъ дахэ хъун хуейщ. Пщтыру яшх, шыбжиитхъу зэра-
гъэжьар лым тракIэри. ПIастэ хуабэ дашх.

Халъхьэхэр (зы цIыху Iыхьэ):
былымыл щабэу - г 200, шыбжиитхъуу - г 30, шыгъуу - узы-         

хуейм хуэдиз. Псалъэ  Iущхэр

ЦIыхухэм я бжыгъэм псынщIэ дыдэу хохъуэ. Зы сыхьэтым 
къриубыдэу дунейм къытохьэ цIыху 5400-рэ.

* * *
КъызэрабжамкIэ, илъэсипщI къэс тхылъхэм я бжыгъэм 

хуэдитIкIэ хохъуэ. 
Ди къэралым и закъуэу тхылъ том зы мелардрэ ныкъуэрэ 

щахъумэ. Ахэр псори щIэхуэн папщIэ, библиотекэ мин 400-м 
щIигъу ящIащ.

* * *
Иужьрей илъэси 100-м къриубыдэу дуней псом щIыдагъэу 

къыщыщIахуащ тонн мелард 13.

* * *
1900 гъэхэм Ленин Владимир и Iэдакъэ къыщIэкIа 

тхылъхэр хамэ къэралыбзэхэмкIэ зэрызэрадзэкIымкIэ япэ 
увыпIэ  иIыгът. Апхуэдэ щIыкIэкIэ, абы и сочиненэхэм бзи 
108-кIэ цIыхухэр йоджэф. 

ДОХЪУШОКЪУЭ  Синэ.

Зы  сыхьэтым  къалъхум  и  бжыгъэр

Налшык и Къэрал кинокон-
церт гъэлъэгъуапIэм иджы-
благъэ щекIуэкIащ пшыхь 
купщIафIэ. Кавказ Ищхъэрэ 
щIыналъэм хиубыдэ респуб-
ликэхэм я IэнатIэ зэ мы лIэу-
жьыгъуэхэм: политикэм, щIэ-
ныгъэм, егъэджэныгъэм, ме-
дицинэм, щэнхабзэм, гъуаз-
джэм, спортым, хьэрычэтыщIэ 
Iуэхум, нэгъуэщIхэми - ехъу-
лIэныгъэ лъагэхэр щызыIэ-
ры зыгъэхьа IэщIагъэлIхэу 
Уры сей Федерацэм и цIы ху-
хэм яку дэлъ зэныбжьэгъу-
гъэмрэ пщIэмрэ зыгъэбы-
дэхэр, артийскэ лъапIэныгъэ-
хэр, дахагъэр, гуапагъэр 
 хъу мэным зи зэфIэкI езы  хьэ-
лIэхэр я дамыгъэхэмкIэ ягъэ-
лъэпIащ Дунейпсо Арткомите-
тымрэ Жылагъуэ гулъытэм-
кIэ Дунейпсо Ассамблеемрэ. 

ГУФIЭГЪУЭ пщыхьэщхьэр я 
къафэ дахэмкIэ къызэIуахащ 
УФ-м щIыхь зиIэ, цIыхубэ къа-
фэмкIэ «Псыгуэнсу» ансам-
блым хэт къэфакIуэхэм (худо-
жественннэ унафэщIыр Ев-
разием щэнхабзэмрэ гъуаз-
джэмкIэ щIыхь зиIэ и лэжьакIуэ 
Мыз Хьэжмуратщ). Абы къы-
кIэлъыкIуэу утыкум Iэгуауэш-
хуэкIэ кърагъэблэгъащ Ду-
нейпсо, Урысейпсо Арткоми-
тетхэм я вице-президент, ака-
демик, Кавказ щIыналъэм 
хыхьэ республикэ псоми щIыхь 
зиIэ я лэжьакIуэ, ЮНЕСКО-м 
Щэнхабзэмрэ егъэджэныгъэм-
кIэ  и  комитетым  хэт  Бейты-
гъуэн Iэуесрэ КъБР-м и Парла-
ментым и Презиудимым хэт, 
абы КПРФ-м щиIэ гупым и 
 пашэ, КПРФ-м и Къэбэрдей-
Балъкъэр республикэ комите-
тым и япэ секретарь Пащты Бо-
рисрэ. 

Къызэхуэсахэм сэлам гуапэ 
яриха нэужь, Бейтыгъуэным 
фIыщIэ ин яхуищIащ зи лэжьы-
гъэм, IэнатIэм пщэрылъ къа-
щищI къалэнхэр зэфIэхыным 
хьэлэлу, жэуаплыныгъэр зыха-
щIэу бгъэдэт IэщIагъэлI псо -
ми. 

- Ныщхьэбэрей зэхуэсым 
къед гъэблэгъащ зи зэфIэкIкIэ, 
щIэныгъэкIэ, акъылкIэ ехъулIэ-
ныгъэ лъагэхэр зыIэрызыгъэ-
хьа, зыхуагъэувыжа мурадхэм 
ялъэIэсу я щхьэми, жылагъуэ-
ми, зыщыщ щIыналъэхэми, ди 
къэралми ехъулIэныгъэ куэд 
къыхуэзыхьа цIыхухэр, - жиIащ 
Бейтыгъуэным. - Я IэщIагъэкIэ 
зэмылIэужьыгъуэми, зи гугъу 
сщIы цIыхухэр зэрешалIэ зэщ-
хьу яхэлъ хьэл-щэн нэхъыщ-

ПшыхьхэрВагъуэхэр уафэм къыщыщIэнэмэ…

хьэм - абыхэм зыхуагъэувыж 
къалэнхэмрэ мурадхэмрэ зыIэ-
рагъэхьэ, пэжыр, захуагъэр, 
жэуаплыныгъэр я гъуазэу, яб-
гъэдэлъ зэфIэкIхэмрэ зэчий-
мрэ я тегъэщIапIэу. Аращ Ду-
нейпсо, Урысейпсо Арткоми- 
тет хэм апхуэдэхэм пщIэрэ 
щIыхьрэ щIыхуащIыр. 

Iэуес жиIахэм пищэу пшы-
хьым къыщыпсэлъа Пащты 
 Борис пэублэу къихьащ Мая-
ковский Владимир и усэм хэт 
псалъэхэр: «Уафэм вагъуэхэр 
къыщыщыщIэнэкIэ, Абыхэм 
зыгуэр хуэныкъуэщ». 

- Зэхуэсым зи цIэ дахэ къыщ-
раIуэну IэщIагъэлIхэм ящыщ 
дэтхэнэми сохъуэхъу си гуапэу. 
Абыхэм уафэ джабэм вагъуэ 
цIыкIу щыщIагъэнауэ жыпIэ 
 хъунущ, сыту жыпIэмэ, я зэ-
фIэкI ри я гуащIэри ирахьэлIэ 
жылагъуэм щыщыIэ щытыкIэр, 
цIыхухэм яку дэлъ зэхущы-
тыкIэр  нэхъ нэху, хуабэ щIы-
ным, - къыхигъэщащ Пащтым. 

Абдежым Iэгуауэ иным щIэту 
утыкум ирашащ Кавказ рес-
пуб ликэхэм я IэнатIэ зэмылIэу-
жьы гъуэхэм я унафэщIхэу, 
IэщIагъэлIхэу «Илъэсым и 
цIыху-2023» дунейпсо зэпеуэм 
и лауреат хъуахэр. Япэу апхуэ-
дэ пщIэ зылъысар УФ-м и 
 Журналистхэм я союзым и         
Федеративнэ Советым хэт, 
Къэбэрдей-Балъкъэрым и 
Жур  налистхэм я зэгухьэны-
гъэм  и тхьэмадэ, КъБР-м 
щIыхь зиIэ и журналист, «Адыгэ 
псалъэ» газетым и редактор 

 нэхъыщхьэ Жыласэ Заурбэчщ. 
АдэкIэ апхуэдэ гулъытэ лъагэ 
зыгъуэтахэм ящыщщ «Гранит» 
ООО-м и генеральнэ унафэщI, 
УФ-м и Президентым егъэ-
джэныгъэмрэ щIэныгъэмкIэ и 
саугъэтым и лауреат Хьэгъэ-
жей Ислъам, Дагъыстэн Рес-
публикэм и музыкантхэм я 
 союзым и унафэщI, УФ-м 
 гъуазджэхэмкIэ щIыхь зиIэ и 
лэжьакIуэ Баширов Хъан, 
 КъБР-м, КъШР-м, Ингуш Рес-
публикэм щIыхь зиIэ я артист-
кэ Жангуразовэ ФатIимэт, 
 «Къалэ электросетхэр» АО-м и 
генеральнэ унафэщI, «Вече» 
лъэпкъ зэгухьэныгъэм и па- 
шэ, КъБР-м и Жылагъуэ пала-
тэм хэт Литвинов Роман, ду-
нейпсо цIэрыIуагъ зиIэ Sibirian 
Wellness и лэжьакIуэ, УФ-м и 
щIыналъэ куэдым зи псапэ 
лэжьыгъэхэр нэс Ибрагимовэ 
Изахат, Абхъаз Республикэм 
щIыхь зиIэ и артист, «Бзабзэ», 
«Овла» ансамблхэм я пашэ 
 Еуаз Зубер, нэгъуэщIхэри. 
Абыхэм иратащ Дунейпсо, Уры-
сейпсо Арткомитетхэм, Твор-
чествэмкIэ дунейпсо Акаде-
мием, Урысейм и Лъэпкъхэм я  
 Ассамблеем къабгъэдэкI 
Дыщэ орденымрэ «Дыщэ гло-
бус» щIыхьым и кубокымрэ, 
«Илъэсым и цIыху-2023» ду-
нейпсо зэпеуэм и лауреат зэ-
рыхъуамкIэ тхылъри щIыгъуу. 

БлэкIа илъэсыр Егъэджа-
кIуэмрэ унэтIакIуэмрэ я гъэу 
зэрыщытар гулъытэншэ зэры-
мыхъуар наIуэу, етIуанэу уты-

кум ирашащ а IэщIагъэ гуапэм 
хьэлэлу ирилажьэхэм ящыщ 
гуп. Апхуэдэхэт КъБР-м и курыт 
школхэм я лэжьакIуэхэу Дудар 
Людмилэ, Дыгъэ  Iэсият, Ело-
къуэ Заремэ, Къаздэхъу Марат, 
Къардэн Анжелэ, Къанкъул 
Рим мэ, Къардэн  Олеся, Мэлба-
хъуэ Ленэ, Шэрий Мадинэ, 
Щоджэн Мадинэ,  Узее вэ Лейла, 
Шэшэн Республикэм щыщу 
Прадедовэ  Ларисэ, Сергеевэ 
Маргаритэ, «Лэгъупыкъу» са-
бий центрым и медсестра нэ-
хъыжь Хьэгъэжей Оксанэ, 
«Псыгуэнсу» ансамблым и 
унафэщI Мыз  Хьэжмурат сы-
мэ. 

Бейтыгъуэным щIыгъуу абы-
хэм дамыгъэхэмрэ щIыхь 
тхылъ хэмрэ яритыжащ КъБР-м 
и Парламентым Щэнхабзэм-
кIэ, граждан жылагъуэм зегъэу-
жьынымрэ хъыбарегъащIэ по-
литикэмкIэ и комитетым и уна-
фэщI Къумал Заурбэч. 

Я цIэ фIыкIэ ираIуащ, да-
мыгъэ лъапIэхэмрэ щIыхь, фIы-
щIэ тхылъхэмрэ иратащ хьэ ры-
чэтыщIэу, къулыкъущIэхэу Мыд 
Эмилие, Къаныкъуей Тимур, 
ЛампIэжь Каринэ, Уэркъ Мухьэ-
мэд, Щэбэтыкъуэ Мадинэ, нэ-
гъуэщIхэми. 

Ди щIыналъэм и IэщIагъэлI-
хэм, зигури зи псэри зыпэрыт 
лэжьыгъэм етахэм апхуэдиз 
 гулъытэ яхуэзыщI Бейтыгъуэн 
Iэуеси хуэфащэ дыдэу ягъэ-
лъэпIащ а пщыхьэщхьэм. Ири-
гъэ кIуэкI жылагъуэ, къэрал 
 лэ жьыгъэшхуэм, мамырыгъэр, 

зэгурыIуэныгъэр Кавказ щIы-
налъэм зэрыщигъэбыдэм, 
щэн хабзэм, гъуазджэм, лите-
ратурэм я зыужьыныгъэм 
илъэс куэд лъандэрэ хуищI 
хэлъхьэныгъэ иным папщIэ 
абы къыхуагъэфэщащ Да-
гъыстэн Республикэм жыла-
гъуэ  гулъытэ  лъагэ   зэры-
щиIэм щыхьэт техъуэ дамыгъэ 
лъапIэр - «Дагъыстэным и 
щIыхьрэ пщIэрэ - Дыщэ къур-
шыбгъэ» дыщэ орденыр. Ар 
Бейтыгъуэным Iэгуауэшхуэм 
щIэту къритыжащ а респуб-
ликэм и лIыкIуэ Ибрагимовэ 
Изахат. 

Я уэрэдхэмрэ къафэхэмкIэ 
пшыхьыр ягъэдэхащ Кавказ 
щIыналъэм и артист цIэрыIуэ-
хэу Даур Иринэ, Уэзрокъуэ 
Чэрим, Мусиевэ Алинэ, цIыхубэ 
уэрэдхэмкIэ «Кавказ» ан-
самблым (унафэщIыр Жылау 
Арсенщ), Джелиевэ Оксанэ, 
 «Кабардинка» къэрал акаде-
мическэ ансамблым и къэ-
факIуэхэу Щауэлыхъу Дианэ- 
рэ Мэшыкъуэ Русланрэ, Цере-
новэ Делгерэ, Гуцаев Нодар, 
нэгъуэщIхэми. 

Пшыхьым кърихьэлIа псори 
зэбгрыкIыжащ ялъэгъуамрэ 
зыхащIа гурыщIэхэмрэ къы-
зэщIаIэтауэ, дэтхэнэми и нэгум 
гуапагъэ гуэр кърихрэ «и гур 
уафэ джабэм къы щы щIэна 
 вагъуэ цIыкIум идз нурым къи-
гъэнэхуу пIэрэ», жыпIэу. 

ТАМБИЙ  Линэ. 
Сурэтхэр

Къарей Элинэ трихащ


